
UNSA MAN ANG KRISTIYANISMO

Ang Kristiyanismo usa ka personal nga relasyon uban ni 
Jesu-Kristo. Dili kini usa ka relihiyon. Alang sa pagkinabuhi 
sa Kristohanong paagi sa kinabuhi kinahanglan nimong ga-
miton ang labaw-sa-kinaiyahang kahinguhaan nga gihatag 
sa Dios kanimo. Sa tinuud kini nagakinahanglan sa pagpuno 
sa Balaang Espiritu ug sa kusog sa Pulong sa Dios sulud sa 
imong kalag. Kini nagabungat og usa ka talagsaong paagi sa 
panghunahuna nga gitawag og divine nga panglantaw.

Paghunahuna sumala sa Hunahuna ni Kristo

Tugoti kini nga hunahuna maana kaninyo nga 
anaa usab kang Kristo Jesus.
(Mga Taga-Filipos 2:5)

Undanga ang paghunahuna sa imong-kauga-
lingon nga may kalambigitan sa pagkaarogante 
sobra sa unsay angayan nimong hunahunaon 
hinoon paghunahuna nga may kalambigatan 
sa kamapahiubsanon kay ang Dios mihatag 
sa matag usa kanato og usa ka sumbanan sa 
panghunahuna gikan sa Iyang Pulong.
(Mga Taga-Roma 12:3)

Ang Kristohanong kinabuhi nagakinahanglan og pagpa-
tuman pinasikad sa hunahuna dili sa mga emosyon. Pinaagi 
niining libroha ako mohatag kanimo og sukaranong mga 
prinsipyo gikan sa Bibliya nga makatabang kanimo pag-

angkon og panghunahuna sa divine nga panglantaw ug 
pagsabut sa talagsaong plano sa Dios.

Ang Dios adunay sistema alang sa pagbuhat niini ug 
kini gitawag og ang protokol nga plano sa Dios. Protokol 
nagakahulugan og pagbuhat sa hustong butang sa 
hustong paagi. Ang Dios mihatag kanimo og playbook 
alang sa pagkinabuhi sa imong espirituhanong kinabuhi. Ang 
playbook mao ang Iyang Pulong, ang Bibliya. Pagkat-on ug 
tumana ang protokol nga plano sa Dios ug ikaw makabaton 
sa makapahingangha kaayong kinabuhi nga masamkon.

Ang Dios nagahatag kanimo og talagsaong kahimanan sa 
pangsulbad-og-problema. Silang tanan makaplagan sulud sa 
Bibliya ug kita maghisgot kanila sa katibuk-an niining libroha. 
Kon ikaw magkat-on kanila ug maggamit kanila, sila molihok 
sama sa usa ka dimakitang babag alang sa pagpugong sa 
gawas nga mga tinubdan sa kalisdanan sa pagkahimo gayud 
nga tensiyon sulud sa imong kalag. Kalisdanan ang mahatag 
sa mga sirkumstansiya diha kanimo. Kahapo ang mabuhat 
nimo sa imong-kaugalingon.

Kalisdanan dili mapugngan, kahapo maoy opsiyonal

Kining mga butanga Akong gisulti kaninyo, sa tuyo 
nga kamo makabaton og kalinaw ngari Kanako. 
Sulud sa kalibutan kamo adunay kalisdanan, apan 
pagmaisogon; Akong nabuntog ang kalibutan. 
(Juan 16:33)

Oo, ikaw makahimo pagpuyo sa usa ka kinabuhi nga walay-
kahapo, walay-kabalaka, dili ulipon sa kahadlok ug dili ulipon 
sa kasuko. Kini nga kinabuhi ang gidesinyo sa Dios kanimo 
sa pagkinabuhi, ug kini maanindot kaayo. Gipakita kini sa 
atong Ginoo samtang siya anaa pa dinhi sa kalibutan. Ikaw 
adunay managsamang kabtangan nga imong magamit 

2



nga gigamit ni Jesu-Kristo alang sa paglabang sa 
kalisdanan ug makalahutay ibabaw sa krus. Ikaw adunay 
paggahum sa Balaang Espiritu, ang buhing Pulong sa Dios, 
ug ang pagpuyo ni Jesu-Kristo sa imong kinabuhi. Ikonsiderar 
ang bintaha nga anaa kanimo.

Sama sa bisan-unsang natad sa pagtoon, adunay usa 
ka bokabularyo nga nagapahimo sa Pulong sa Dios nga 
masabtan. Ako mag-awhag kanimo sa pagsulat samtang 
ikaw magbasa ug ipaduul ang imong Bibliya aron imong 
masusi ang gikutlo sa Kasulatan. Unya basaha-pagbalik 
ang imong sinulat aron nga ang inpormasyon nagatuhup sa 
hingpit. Konsentrasyon ang yawi sa pagkat-on. Kon ikaw 
walay konsentrasyon, ikaw dili makasabut. Aron mahimong 
responsableng lalaki o babaye ang tinguha sa Dios kanimo 
gayud, himoa ang pagtoon sa Pulong sa Dios nga usa ka 
adlaw-adlawng kagawian. 

Kining libroha nagasaysay og sukaranong mga prinsipyo 
sa Kristiyanismo ug naorganisar pinaagi sa tulo ka bahin sa 
kinabuhi sa usa ka Kristohanon:

Bahin 1 - Kaluwasan
Bahin 2 - Panahon
Bahin 3 - Eternidad

BAHIN 1
KALUWASAN

Ang Kristohanong kinabuhi nagasugod sa kaluwasan.
Ang labing mahinungdanong desisyon nga imong pagahimo-
on sa tibuuk kinabuhi mao ang pagdawat o pagsalikway ni 
Ginoong Jesu-Kristo isip imong Manluluwas.

Unsay imong hunahuna bahin ni Kristo?
(Mateo 22:42)

Too diha ni Ginoong Jesu-Kristo ug ikaw malu-
was. (Mga Buhat 16:31) 

Kaluwasan mao ang pagdawat ni Jesu-Kristo isip imong 
Manluluwas pinaagi sa pagtoo diha sa Iyang nakompletong 
buhat didto sa krus. Ang pagtoo usa ka buhat sa pagsalig. 
Sa hilum, ikaw mahimong mag-ampo og usa-ka-butang sama 
niini, “Amahan, ako nagtoo sa Imong Anak si Jesu-Kristo nga 
namatay didto sa krus alang kanako. Ako nagdawat Kaniya 
isip akong Manluluwas. Salamat. Ako nag-ampo pinaagi sa 
ngalan ni Kristo, Amen.”

Kaluwasan

Ang kaluwasan gasa sa grasya alang sa tanan gikan sa 
Dios. Hinumdumi kini usa ka gasa. Ikaw dili angayan niini ug 
wala kay mahimo bisan gamay aron makaangkon niini.

Kay gumikan sa grasya kamo naluwas pinaagi sa 

pagtoo ug kana dili gikan sa inyong-kaugalingon, 
kini ang gasa gikan sa Dios, dili usa ka resulta 
gikan sa mga buhat, aron walay bisan usa ang 
makapanghambog.  (Mga Taga-Efeso 2:8-9)

Ang mga buhat dili makadala kanimo ngadto sa langit, ni 
ang pagkamaayo, pagkahinimbahon o pagtamod sa pipila ka 
gidili-sa-relihiyon sama sa ayaw pag-inum, ayaw panabako, 
ayaw ni buhata o ayaw na buhata.  Ikaw wala gayuy mahimo 
nga makadala sa imong-kaugalingon paingon sa langit. 
Daghan kaayo ang wala makasabut niini. Busa tugoti ako 
sa pagbalik niini. Wala bisan gamay sa imong mahimo nga 
madawat gayud. Ikaw kinahanglan adunay pagkamatarong 
sa Dios aron makaangkon og waykatapusang seguridad. Ang 
Dios nagahatag kanimo sa Iyang pagkamatarong sa panahon 
sa kaluwasan ug kini nagatugot sa Iyang hustisya sa pagdawat 
kanimo. Karon ikaw nakabaton og usa ka permanenteng 
relasyon uban sa Dios. Giunsa kini pagkahitabo?

Siya mihimo Kaniya kinsa nasayod nga walay 
sala aron himoong sala alang sa atong katungud 
aron nga kita mamahimong ang pagkamatarong 
sa Dios pinaagi Kaniya. (2 Mga Taga-Corinto 5:21)

Ang bugtong perpektong tawo nga nalalang sukad o sa 
malalang pa lang gayud gisakripisyo alang kanimo. Ang Dios 
nga Amahan mitugyan sa mga sala sa kalibutan ngadto sa 
Dios nga Anak. Ang mga sala sa tibuuk tawhanong kaliwatan 
nahukman ibabaw sa krus. Kinahanglan nimong masabtan og 
nganong importante kini kaayo nga si Jesu-Kristo gilansang 
sa krus. Si Jesu-Kristo ang mipuli sa imong dapit. Siya 
namatay isip usa ka halili alang kanimo. Kon ikaw mo-
too diha sa nakompletong buhat ni Jesu-Kristo ibabaw 
sa krus, ang pagkamatarong sa Dios nagapuli sa imong 
dipagkamatarong.

Kay ang kabayaran sa sala mao ang [espiri-
tuhanon] kamatayon, apan ang walay bayad nga 
gasa gikan sa Dios ang waykatapusang kinabu-
hi pinaagi ni Kristo Jesus atong Ginoo.
(Mga Taga-Roma 6:23)

Walay bisan usa dinhi sa kalibutan ang maykatakus sa 
pag-adto didto sa langit. Ang tibuuk tawhanong kaliwatan 
makasasala. Pinaagi sa usa ka tawo [Adan] ang sala misulud 
sa kalibutan (Mga Taga-Roma 5:12). Gipili ni Adan ang 
pagpakasala sulud sa Hardin sa Eden. Niadtong higayona 
siya namatay espirituhanon. Tungud sa kang Adan nga 
espirituhanong kamatayon, kitang tanan natawo nga buhi 
sa lawasnon apan patay sa espirituhanon, uban sa usa ka 
kinaiyang makasasala nga direktang gipasa gikan ni Adan 
pinaagi sa atong biyolohiyanhong amahan. Kitang tanan 
dimatarong tungud kay kita natawo nga patay sa espiritu-
hanon nga may usa ka kinaiyang makasasala. Ang bugtong 
paagi nga makaadto sa langit mao ang pagbaton sa 
pagkamatarong sa Dios. “Si Jesus mitubag ug miingon 
ngadto kaniya, ‘Gawas kon ang usa ka tawo matawo pag-
usab siya dili makakita sa gingharian sa Dios’” (Juan 3:3).

Sa matag usa kanato ang grasya gihatag sumala 
sa sukud sa gasa ni Kristo. (Mga Taga-Efeso 4:7)

Ang kaluwasan gasa sa grasya sa Dios diha kanimo 
Wala gayud sa imong buhat ang mahimong takus niini

Ako ang dalan, ang kamatuuran, ug ang kina-
buhi; walay usa ang makaduul sa Amahan 
gawas lang pinaagi Kanako [ang Ginoong Jesu-
Kristo]. (Juan 14:6)

Kay si bisan-kinsa ang natawo gikan sa Dios 
nagabuntog sa kalibutan; ug kini ang kadaugan 
nga nakabuntog sa kalibutan: atong pagtoo.
(1 Juan 5:4)

Ang waykatapusang kinabuhi saad sa Dios labot sa 
kaluwasan alang niadtong kinsa midawat ni Ginoong 
Jesu-Kristo isip ilang Manluluwas. Kini nagakinahang-
lan og pagtoo lamang ni Kristo lamang. Ang kaluwasan 
absoluto.

Pagmasaligon sa imong waykatapusang seguridad.  
Daghang katawhan sa wayduda wala masayod nga sila 
luwas ba. Sila maglaum nga sila luwas. Sila maningkamot 
ug magbuhat sa igong kamaayo aron maluwas.

Kon ikaw anaa kang Kristo ikaw luwas na
Ayaw pagduhaduha

Kay kamong tanan mga anak sa Dios pinaagi 
sa pagtoo diha ni Kristo Jesus. 
(Mga Taga-Galacia 3:26)

Si bisan-kinsa ang nagatoo nga si Jesus mao 
ang Kristo mao ang natawo sa Dios.
(1 Juan 5:1)

Kay dili nako ikaulaw ang ebanghelyo ni Kristo 
tungud kay kini ang gahum sa Dios alang sa 
kaluwasan sa matag-usa nga nagatoo. 
(Mga Taga-Roma 1:16)

Ikaw usa ka myembro sa Harianong Pamilya sa Dios 
hangtod sa hangtod

Siya nga nagatoo ngari Kanako adunay kina-
buhing waykatapusan ug dili moatubang sa 
paghukum kundili makalingkawas gikan sa ka-
matayon paingon sa kinabuhi. (Juan 5:24)

Waykatapusang Seguridad

Basta naluwas na, luwas na hangtod sa hangtod. Dili ka 
mawad-an sa imong kaluwasan.

Ako maghatag kanila og waykatapusang kina-
buhi, ug sila dili gayud mangalaglag; ug walay 
tawo ang makatangtang kanila gikan sa Akong 
kamut. Ang Akong Amahan, kinsa mitugyan 
kanila ngari Kanako, maslabaw pa sa tanan; ug 
walay tawo ang makahimo pagtangtang kanila 
gikan sa kamut sa Amahan.  (Juan 10:28-29)

Sa eternidad nga milabay ang Dios nahigugma kanimo 
sa hilabihan og Siya mihatag kanimog usa ka Manluluwas. 
Kana nga gugma gikapadayag dinhi sa panahon sa dihang
si Kristo mianhi sa kalibutan ug miadto sa krus. Samtang ikaw 
maghimo sa desisyon sa pagtoo diha ni Kristo, ang gugma sa 
Dios nagalungtad alang kanimo, karon ug sa eternidad. Wala 
gayuy makapahimulag kanimo gikan Kaniya.

Ako nakombinser nga walay kamatayon, ni ki-
nabuhi, ni mga anghel, ni mga prinsipalidad, ni 
mga butang sa pagkakaron, ni mga butang sa 
umaabot, ni mga gahum, ni gitas-on, ni gilad-
mon, ni bisan unsang hinimo nga butang, ang 
makahimo sa pagpahimulag kanato gikan sa 
gugma sa Dios, nga anaa ni Kristo Jesus atong 
Ginoo. (Mga Taga-Roma 8:38-39)

Sa higayon nga ikaw magdawat ni Jesu-Kristo isip imong 
Manluluwas, ang pagkamatarong sa Dios ihatag diha ka-
nimo. Ikaw makabaton og waykatapusang seguridad. Kini 
permanente. Sama kanimo nga gipakatawo sa imong taw-
hanong pamilya ug ang kalambigitan gikan sa imong pamilya 
waykatapusan, panahon sa kaluwasan ikaw gipakatawo 
sulud sa Harianong Pamilya sa Dios.  Ikaw dili na mahimong 
papason. Kon anaa na sa pamilya sa Dios, ikaw dili na 
matangtang. Ang pagkamatarong sa Dios anaa na kanimo ug 
Siya dili makahikaw sa Iyang-kaugalingon.

Kon kita walay pagtoo, Siya nagapabiling mati-
numanon, tungud kay Siya dili makahikaw sa 
Iyang-kaugalingon. (2 Timoteo 2:13)

Tingali ikaw misangpot ngadto sa Akong Paagi ang 
Matuman ug ang imong kinabuhi misubay sa bati-kaayong 
direksiyon. Tingali ikaw napakyas ug nakahimo sa pipila 
ka miserableng mga butang. Tingali ikaw nakapangutana, 
“Kansilahon ba sa Dios ang akong waykatapusang kinabuhi 
kon ako makahimo gayud og sayup?” Ang tubag Dili! Ang 
Dios dili mausab. Siya dili makahimo ug dili gayud mokansilar 
sa bisan-unsang pasalig nga pagahimoon Niya alang kanimo.    

Kon ikaw walay gibuhat bisan diyutay aron makaangkon 
og kaluwasan, may mabuhat ka bang usa ka butang nga 
makawagtang niini? Wala kay mahimo. Bisan pa og isalikway 
nimo ang imong kaluwasan, ikaw mahilangit gayud. Ang 
Dios dili mosalikway kanimo. Bisan pa kon ikaw magbuhat 
sa mangil-ad nga sala sa pagkutlo sa imong kaugalingong 
kinabuhi kini dili mokansilar sa imong kaluwasan. Mahimong 
talikdan nimo ang Dios apan ang Dios mopadayon sa 
paghigugma kanimo. Ang Dios dili gayud mobiya kanimo. 
Siya dili gayud magbuhi kanimo. Ang gugma sa Dios perpekto 
ug walay kondisyon.

Ako dili gayud mosalikway kanimo ni Ako mobiya 
gayud kanimo.  (Mga Hebreohanon 13:5)

Kon Naluwas na - Luwas na Hangtod-sa-hangtod

Waykatapusang seguridad mao ang pagbaton og ab-
solutong pagsalig nga ikaw mahilangit bisan pa sa imong 
mga depekto ug imong mga kapakyasan. Ikaw adunay usa 
ka permanenteng relasyon uban sa Dios.

Kining mga butanga akong gisulat diha kaninyo 
kinsa nagtoo diha sa persona sa Anak sa Dios, 
aron kamo magmasaligon gayud nga kamo adunay 
waykatapusang kinabuhi. (1 Juan 5:13)

Kini mao ang saad nga Siya Mismo ang mihimo 
ngari kanato: waykatapusang kinabuhi.
(1 Juan 2:25) 

Kaluwasan ang nagasugod sa imong permanenteng re-
lasyon uban sa Dios. Sa pagtabang kanimo pagsugod alang 
sa pag-ila sa Dios, aniay usa ka malangkubong pagtoon sa 
esensiya sa Dios.

Esensiya sa Dios

Ang Dios anaa isip tulo ka managlahing mga persona 
kinsa katumbas ug parehang-waykatapusan, ug nagahuput 
sa susamang kinaiya. Ang matag myembro sa kinaiya-
sa-Dios, Dios nga Amahan, Dios nga Anak ug Dios nga 
Balaang Espiritu, usa ka managlahing persona. Sila adunay 
managsamang mga hiyas. Dios nga Amahan ang tagmugna 
sa plano sa Dios. Dios nga Anak (Jesu-Kristo) ang ahente 
pinaagi kaniya ang plano mapatuman. Dios nga Balaang 

Espiritu ang nagabutyag sa plano alang kanato.

Si Jesu-Kristo mao ra kagahapon ug karon ug sa 
kahangturan. (Mga Hebreohanon 13:8)

Ang mga hiyas sa Dios mao ang mga kalidad sa Iyang 
esensiya. Kini nga mga hiyas dili gayud mausab ug sila 
nagalihok sa hingpit nga koordinasyon. Ang mga hiyas sa 
Dios maglakip sa:  

Soberanya. Ang Dios soberano. Siya ang absolutong 
awtoridad. Siya ang Kinatas-ang Magmamando sa uniberso 
ug Hari sa kalangitan ug kalibutan.

Imoha, O Ginoo, ang kahalangdon ug ang 
gahum ug ang himaya ug ang kadaugan ug 
ang kaharianon, gani ang tanan nga anaa 
sa kalangitan ug sa kalibutan; Imoha ang ka-
mandoan, O Ginoo, ug Ikaw nagtuboy sa Imong-
kaugalingon isip pangulo labaw sa tanan. 
(1 Cronicas 29:11)

Pagkamatarong. Ang Dios absolutong pagkamatarong. 
Siya perpekto ug waysala. 

Ang Akong pagkamatarong hangtod sa kahang-
turan ug Akong kaluwasan alang sa tanang mga 
henerasyon. (Isaiah 51:8)

Hustisya. Ang Dios hustisya. Siya nagahukum uban sa 
perpektong kaangayan. Iyang hustisya ang nagapatuman og 
unsay gibungat sa Iyang pagkamatarong.

Pagkamatarong ug hustisya ang pundasyon 

sa Imong trono: dimapakyas nga gugma ug 
kamatuuran mag-una Kanimo. (Salmo 89:14)

Gugma. Ang Dios perpektong gugma. Ang Iyang gugma 
waykatapusan ug dimausab pinasikad sa Iyang pagka-
matarong ug Iyang hustisya.

Kita nakaabut sa pagkasayod ug mingtoo sa 
gugma nga anaa ang Dios alang kanato. Ang 
Dios gugma, ug ang tawo nga nagapuyo diha 
sa gugma nagapuyo diha sa Dios ug ang Dios 
nagapuyo diha kaniya. (1 Juan 4:16)

Waykatapusang Kinabuhi. Ang Dios walay kinutuban. 
Ang malungtarong Ako Mao, wala gayuy sinugdanan o 
katapusan.

‘Ako mao ang Alpha ug ang Omega,’ nagasulti 
ang Ginoong Dios, ‘kinsa mao karon ug kinsa 
mao sa kaniadto ug kinsa mao sa umaabot, ang 
Makagagahum sa tanan.’ (Pinadayag 1:8)

Sa sinugdan mao ang Pulong [Dios nga Anak], 
ug ang Pulong uban sa Dios [ang Amahan], ug 
ang Pulong mao ang Dios. (Juan 1:1)

Omniscience. Ang Dios nasayod-sa-tanan. Siya sa 
kanunay nasayod sa tanang nangagi, pagkakaron ug 
umaabot nga panghitabo.

Ang Iyang panabut walay kinutuban.
(Salmo 147:5)

Omnipotence. Ang Dios makagagahum-sa-tanan. Siya 

dilimitado sa Iyang abilidad ug makahimo sa tanan. Siya mao 
Ang Makagagahum-sa-tanan.

Kay wala gayuy imposible sa Dios. (Lukas 1:37)

Omnipresence. Ang Dios anaa sa tanang dapit samtang 
dili limitado sa bisan-asang piho nga lugar sulud sa uniberso.

‘Ako ba usa ka Dios nga haduul,’ nagadeklarar 
ang Ginoo, ‘ug dili usa ka Dios sa halayo kaayo?’ 
‘Makatago ba ang tawo sa iyang-kaugalingon diha 
sa mga dapit tagoanan aron dili Ako makakita 
kaniya?’ nagadeklarar ang Ginoo. ‘Wala ba Ako 
magpuno sa kalangitan ug sa kalibutan?’ naga-
deklarar ang Ginoo.  (Jeremiah 23:23-24)

Pagkadili-mausab. Ang Dios waypagkausab. Siya ang 
absolutong kalig-on. Walay hiyas makalihok nga independente 
sa Iyang laing mga hiyas.

Kay Ako, ang Ginoo, dili mausab. (Malachi 3:6)

Katinuuran. Ang Dios absolutong kamatuuran. Siya dili 
makapamakak.

Siya nga mipadala Kanako ang tinuud.
(Juan 7:28)

Ang Dios usa ang esensiya nga may daghang mga hiyas

Ang Iyang pagkamahigugmaon walay kinutuban, 
ug ang Iyang pagkamatinud-anon alang sa 
tanang mga henerasyon. (Salmo 100:5)

Ang Dios Kahayag ug diha Kaniya wala gayuy 
kangitngit. (1 Juan 1:5)

Maslabaw Siya kinsa anaa kanimo kay sa kaniya 
nga anaa sa kalibutan. (1 Juan 4:4)

Ang tambag sa Ginoo nagalungtad sa kahang-
turan, ang mga plano sa Iyang kasingkasing sa 
tanang henerasyon. (Salmo 33:11)

Matinud-anon Siya kinsa nagatawag kanimo, ug 
Siya usab mohimo niini.
(1 Mga Taga-Tesalonica 5:24)

BAHIN 2
ANG KRISTOHANON SULUD

SA PANAHON

Kini ang imong oportunidad sa pagtuman sa katuyoan, 
pagbuut ug plano sa Dios. Imong tumong mao ang pagtubo 
ngadto sa espirituhanong pagkahamtong pinaagi sa pag-
pabiling napuno sa Balaang Espiritu. Ikaw magkat-on ug 
maggamit sa buhing Pulong sa Dios. Buhata kini ug ikaw 
mopahimaya sa Dios sa hilabihan.

Buhata ang unsay husto, hatagig pagtagad ang 
waykatapusang kinabuhi diin kamo natawag ug 
mahimong usa ka maayong saksi.
(1 Timoteo 6:12)

Gumikan kay kita adunay hilabihan ka daghan sa 
mga saksi nga nagpalibot kanato, ipadaplin nato 
usab ang matag kabilinggan ug ang sala nga dali 
ra kaayong nagagumon kanato, ug malahutayon 
natong daganon ang lumba nga gitagana alang 
kanato. (Mga Hebreohanon 12:1)

Paghikalimot niadtong mga butang nga nang-
labay ug padayon sa pagkab-ot niadtong mga 
butang nga umaabot, ako padayong nag-abante 
paingon sa gitinguha alang sa ganti labot sa 
tawag sa itaas gikan sa Dios diha ni Kristo Jesus. 
(Mga Taga-Filipos 3:13-14)

Pagkinabuhi gikan sa panahum sa eternidad

Ang pagpuyo sa Kristohanong kinabuhi usa ka proseso. 
Daghan kaayong mga Kristohanon wala makaamgo 
nga sila nanginahanglan sa pagkat-on og unsaon sa 
pagtuman ang protokol nga plano sa Dios alang sa ilang 
mga kinabuhi. Protokol nagakahulugan og ang usa ka 
hustong butang kinahanglan buhaton sa hustong paagi. Mao 
kini hinungdan og ngano ang pagkat-on sa mga sukaranong-
butang importante kaayo.

Daghang mga Kristohanon moadtog simbahan ug mobiya 
nga emosyonal kaayo, nagtoo nga sila sa tinud-anay gisimba 
ang Dios. Kini wala nagtuman sa plano sa Dios. Ang mga 
emosyon normal lamang sa kinabuhi. Wala gayuy sayup labot 
kanila. Apan ang plano sa Dios nagalihok kon unsay imong 
gihunahuna (imong mentalidad) dili kon unsay imong gibati 
(imong mga emosyon).

Tugoti kini nga hunahuna maanaa kaninyo nga 
anaa usab ni Kristo Jesus. (Mga Taga-Filipos 2:5)

Kini nga bersikulo wala nagasulti, “Tugoting maangkon 
nimo kining mga emosyon.” Daghan ang manambong sa 
kasimbahanan nga wala magsangkap sa maayong pagtulon-
an sa Pulong sa Dios nga makahibalo lamang og unsaon 
sa pagpalihok ang ilang mga emosyon. Ang mga emosyon 
dili magpalahutay nimo. Ang mga emosyon dili makaagakay 
kanimo taliwala sa mga kalisdanan. Mao kini og ngano ang 
pagpaugmad sa panghunahuna sa divine nga panglantaw 
mahinungdanon kaayo. 

Ang mga mananaog magbaton sa hunahuna ni Kristo 
ug magbuhat pinaagi sa hunahuna dili sa emosyon 

Ibutang Akong yugo diha kaninyo ug pagkat-on 
gikan Kanako, kay Ako maaghop ug mapaubsanon 
ang kasingkasing, ug kamo makakaplag og kapa-
hulayan alang sa inyong mga kalag. Kay ang Akong 
yugo sayon ra ug ang Akong palas-anon gaan ra. 
(Mateo 11:29-30)

Ang pasabut sa gisulti ni Jesu-Kristo diha kanimo mao, 
“Sunda ang awtoridad sa Akong Pulong. Ako wala magbungat 
og daghan gikan kanimo.” Ang pagtuman sa Kristohanong 
paagi sa pagkinabuhi nagakinahanglan og kakugi. Kini 
nagakinahanglan sa pagpabiling napuno sa Balaang Espiritu 
ug pagsunud ngadto sa awtoridad sa Pulong sa Dios pinaagi 
sa pagkat-on niini, pagtoo niini pinaagi sa pagsalig ug 
paggamit niini diha sa imong kinabuhi. 

Ang mando ni Jesu-Kristo
mao ang Pagkat-on gikan Kanako

Unsa ka bulahan ang tawo kinsa mahaludkon 
sa Ginoo, kinsa nahimuut pag-ayo sa Iyang 
kamandoan. (Salmo 112:1)

PADAYONG NAPUNO SA
BALAANG ESPIRITU

Karon nga ikaw nakadawat na kang Kristo isip imong 
Manluluwas, unsa may mapaabut sa Dios gikan kanimo?

Pagtubo pinaagi sa grasya ug kahibalo sa atong 
Ginoo ug Manluluwas si Jesu-Kristo.
(2 Pedro 3:18)

Espirituhanong pagkahamtong ang tinguha
alang sa matag Kristohanon

Ang pagkab-ot sa espirituhanong pagkahamtong naga-
kinahanglan og tulo ka butang: padayong napuno sa Bala-
ang Espiritu, pagtoon ubus sa usa ka kwalipikado kaayong 
pastor ug makanunayong pagkat-on ug paggamit sa Pulong 
sa Dios.

Ang Kinaiyang Makasasala

Usa sa labing-dakong kasaypanan sa Kristiyanismo karon 
mao ang ideya nga ang mga Kristohanon dili na makasala.

Kon kita magsulti nga kita walay sala, kita nag-
ilad sa atong-kaugalingon. (1 Juan 1:8)

Nasayod ka ba nganong ikaw makasala? Kini tungud 
kay ikaw adunay usa ka kinaiyang makasasala. Wala gayuy 
higayon sa imong kinabuhi diin ikaw mosulud ngadto sa 

sagad gitawag og waysalang pagkahingpit. Isip resulta sa 
espirituhanong pagtubo, ikaw dili na kaayo mopahinunut 
sa mga tentasyon sa kinaiyang makasasala, apan ikaw sa 
kanunay daling danihon sa sala.

Imong nadawat ang kinaiyang makasasala gikan ni Adan. 
Sa dihang ikaw nahimugso, ikaw nahimugso nga buhi sa 
pisikal apan patay sa espirituhanon. Sa takna sa kaluwasan, 
ang Dios nga Balaang Espiritu nagapuyo diha kanimo. Kini 
nagasugod sa usa ka nagpadayong pakig-away alang sa 
pagkontrolar sa imong panghunahuna tali sa Balaang Espiritu 
ug sa kinaiyang makasasala.

Ako mag-ingon, paglakaw sumala sa Espiritu, 
ug kamo dili mosunud sa pangibog sa unud. Kay 
ang unud nagapunting sa iyang pangibog batok 
sa Espiritu ug ang Espiritu batok sa unud; tungud 
kay kini sila nanagbatokay sa usag-usa, aron nga 
kamo dili gayud magbuhat sa mga butang nga 
kahimut-an ninyo. (Mga Taga-Galacia 5:16-17)

Ayaw tugoti ang sala nga maghari diha sa inyong 
mortal nga lawas sa tuyo nga kamo mosunud sa 
iyang mga kaulag. (Mga Taga-Roma 6:12) 

Tingali ikaw maghunahuna, Unsaon man nako pagpu-
gong sa akong kinaiyang makasasala ug padayon ang 
Balaang Espiritu sa pagkontrolar sa akong kinabuhi? Maayo-
kaayo nga pangutana!

Human ako nahimong usa ka Kristohanon, midagan 
pa og kapin sa usa ka tuig ayha pa ako gayud nasayod 
nga ako adunay usa ka kinaiyang makasasala ug unya 
ako gikinahanglan nga matudloan sa usa ka solusyon. Ang 
kinaiyang makasasala anaa uban kanimo hangtod nga ikaw 
mabalhin gikan niining kinabuhia. Dili gayud maignorante niini 

tungud kay si Satanas ug ang iyang kalibutanong sistema 
mogamit sa kinaiyang makasasala alang sa pagbalda ug 
pagpadismaya kanimo ug sa pagdani kanimo ngadto sa 
panghunahuna nga tawhanong panglantaw ug sala.

Pagbuntog sa Sala - Rebound

Akong giangkon akong sala diha Kanimo ug sa 
akong kadaotan wala nako itago; ako miingon, 
‘Ako mosugid sa akong mga kalapasan ngadto 
sa Ginoo’ ug  Imong gipasaylo ang sayup sa 
akong sala. (Salmo 32:5)  

Adunay duha ka punto dinhi sa Kasulatan nga angay 
makat-onan. Una, ayaw gayud pagsulay pagtago sa imong 
sala gikan sa Dios. Ikaduha, angkona imong sala diha sa 
Dios diha dayon. Sa higayon nga ikaw makabantay nga ikaw 
nakasala, paghingalan niini ngadto sa Dios. 

Sa dihang kita magbuhat og sala sa atong mga kinabuhi, 
kita sagad adunay daotang-pagbati. Natural lamang nga 
mobatig kaulaw. Apan ang labing ngil-ad nga pagahimoong 
butang mao ang pagsulay sa pagtago sa sala gikan sa Dios. 
Tingali makahimo ka pagtago niini gikan niadtong gihigugma 
nimo apan dili sa Dios.   

Si Jesus mitudlo kang Pedro og usa ka maayo-kaayong 
pagtulon-an sa dihang Siya miingon, “Pedro, Ako nasayod 
nga ikaw makasala. Ako nasayod nga ilimud mo Ako sa 
makatulo ka higayon. Ako magtudlo kanimo og usa ka 
maanindot nga pagtulon-an nga bisan pa sa imong sala Ako 
nahigugma kanimo ug Ako mopasaylo kanimo.” Kini makita 
diha sa Juan 13.

Sama ni Pedro, kita adunay tendensiya sa pagkugang sa 
atong-kaugalingon. Usahay kita magbuhat nga pagtoo nato 
dili nato mahimong buhaton. Ang Dios dili gayud makugang. 

Angkona ang imong sala ngadto sa Dios nga Amahan. 
Kini ang pagsangkap sa grasya sa Dios alang kanimo sa 
pagbuntog sa imong sala:

Rebound
Kahimanan sa Dios sa pangsulbad-og-problema #1

Kon kita magsugid sa atong mga sala, Siya ma-
tinumanon ug matarong sa pagpasaylo kanato 
sa atong mga sala ug sa paghinlo kanato gikan 
sa tanang dipagkamatarong. (1 Juan 1:9)

Kon ikaw nasayod nga ikaw nakabuhat og sala, isugid 
dayon kini, paghingalan niini ngadto sa Dios pinaagi sa hilum 
nga pag-ampo. Daw sama niini, “Langitnong Amahan ako 
maghingalan sa akong sala sa pagkaarogante. Salamat 
sa imong pagpasaylo. Pinaagi sa ngalan ni Kristo ako 
nag-ampo, Amen.”

Ang Dios nagasaad, “Kon kita magsugid sa atong 
[nahibaloan] mga sala, Siya matinumanon ug matarong sa 
pagpasaylo kanato sa atong mga sala ug sa paghinlo kanato 
gikan sa tanang dipagkamatarong [nahibaloan, wanahibaloan 
ug nahikalimtan nga mga sala]” (1 Juan 1:9).

Ang sala nagasugod sa kaisipan ug nagabalhin ngadto 
sa imong kabubut-on diin ikaw maghimo sa usa ka desisyon. 
Gusto ba nakong buhaton kini, Oo, o mosunud ba ako og 
unsay anaa sa Pulong sa Dios ug mag-ingon nga Dili. Sa 
higayon nga ikaw magpili sa Oo ug ikaw magbuhat niini, ikaw 
nakasala.

Ang imong mga kadaotan nakahimog usa ka 
pagpanagbulag tali kanimo ug sa imong Dios, 
ug ang imong mga sala ang nakatabon sa Iyang 
panagway gikan kanimo aron nga Siya dili 

makadungog kanimo. (Isaiah 59:2)

Adunay tulo ka kategoriya sa sala:

Mga sala sa hunahuna - mga sala nga atong gihunahuna, 
sama sa kasuko, kaarogante, kapaitan, kamaibugon, kasina, 
kahadlok, sad-ang pagbati, pagdumut, kadilimapuypuy, ma-
patuyangong kompetisyon, pangabubho, paghukum, dao-
tang-tinguha, hunahuna sa pagpanapaw, garbo, pagkatuhup-
sa-kaugalingon, kalooy-sa-kaugalingon, kinaugalingong-
pagkamatarong, kamapahimaslon ug kabalaka.

Mga sala sa dila - mga sala nga atong gisulti, sama 
sa pagdaogdaog, pagpanaway, pagtunglo, pagpangilad, 
pagpanglibak, makasakit nga pulong, paghukum, pamakak, 
pagbiaybiay, panimalus, pagpakaulaw ug pagkasapoton.

Mga sala nga makita - mga butang nga atong gibuhat, 
sama sa pangabuso, adiksiyon, pagsukol sa kagamhanan, 
krimen, pagpangguba sa kabtangan, paghuboghubog, pag-
buno, pornograpiya, pagpangawat, paghikog ug kapintas. 

Kini nga lista sa mga sala dili inklusibo. Ako buut lamang 
maghatag kanimo og ideya sa mga butang nga nagaila ang 
Dios ingon nga mga sala. Kining tanan makita sulud sa 
Bibliya. Sa dihang ikaw magsugid sa imong sala, ang Dios 
dili madismaya. Siya sa eternidad nga milabay nasayod na 
unsa ang buhaton nimo. Ang Dios nagahatag kanimo sa 
kasangkapan sa grasya og kahimanan sa pangsulbad-og-
problema #1 Rebound aron nga makabalik ang Balaang 
Espiritu sa pagkontrolar sa imong kinabuhi. Kon ikaw mag-
angkon sa imong sala ngadto sa Dios, Siya matinumanon ug 
makatarunganon sa pagpasaylo kanimo, sa tanang higayon.

Ako, gani Ako, mismo kinsa nagatangtang sa imong 
mga kalapasan alang sa Akong kaugalingong ka-
himuut; ug Ako dili maghinumdum sa imong mga 
sala. (Isaiah 43:25)

Ayaw palungtara ang sala diha sa imong kinabuhi

Ang kasangkapan sa grasya sa Dios, sama sa gisaad diha 
sa 1 Juan 1:9, nagasulbad sa atong dilema sa personal nga 
sala. Ang kasugpong nga PIHI tingali makatabang kanimo 
sa paghinumdum sa proseso sa Dios alang sa pagbuntog sa 
imong personal nga sala.

P - Paghingalan Niini. Paghingalan sa imong sala 
ngadto sa Dios nga Amahan pinaagi sa hilum nga pag-
ampo. Daghang katawhan mag-ingon, “Ako wala mobatig 
pagmahay bahin niini, busa unsaon man nako pagsugid niini 
ug mapasaylo?” Ang pagsugid wala gayuy kalambigitan kon 
unsa imong gibati. Apan hinoon kini usa ka pag-angkon.

Akong giangkon akong sala diha Kanimo ug sa 
akong kadaotan wala nako itago; Ako miingon, 
‘Ako mosugid sa akong mga kalapasan ngadto sa 
Ginoo’ ug Imong gipasaylo ang sayup sa akong 
sala. (Salmo 32:5)

I - Ihiklin Kini. Ayaw tugoti ang usa ka sala sa pagkatap 
ngadto sa lain pa. Likayi ang sumpaysumpay nga pagkasad-
an.

Siguroa kini nga walay usa ang magkulang sa 
grasya sa Dios; aron walay gamut sa kapaitan 
ang moturok nga hinungdan sa kasamok, ug 
gumikan niini daghan ang mahugawan.
(Mga Hebreohanon 12:15)

H - Hinloi ang Imong Konsensiya. Hikalimti ang sala. 
Ayaw pagbaton og pagbati nga sad-an. Ayaw pagsaad sa 
Dios nga dili na nimo gayud kini buhaton pag-usab. Malagmit 
usbon pa nimo. 

Usa ka butang ako magbuhat, paghikalimot ni-
adtong mga butang nga nanglabay ug padayon 
sa pagkab-ot niadtong mga butang nga umaabot. 
(Mga Taga-Filipos 3:13)

I - Ipatuman. Padayon sa pagtuman sa imong es-
pirituhanong kinabuhi. Kon ikaw wala nag-uswag, ikaw nag-
us-us.

Ako padayong nag-abante paingon sa gitinguha 
alang sa ganti labot sa tawag sa itaas gikan sa 
Dios diha ni Kristo Jesus. (Mga Taga-Filipos 3:14)

Ang kasangkapan sa grasya sa Dios alang kanato 
sa pagbuntog sa personal nga sala mao ang PIHI. Sa 
pagkatinuud kini kahibulongan!

Ang Pagpuno sa Balaang Espiritu

Sa dihang ikaw magtoo diha ni Jesu-Kristo, ang Balaang 
Espiritu nagabutang kanimo diha sa panaghiusa uban 
ni Kristo ug ikaw makig-ambit sa padulngan ni Kristo. 
Ikaw permanenteng sulud sa pamilya sa Dios. Kabahin 
sa ministeryo sa Balaang Espiritu mao ang pagkombikto 
nimo gumikan sa imong personal nga sala. Sa dihang ikaw 
makasala, ikaw nagbugto sa fellowship uban sa Dios ug anaa 
sa karnalidad. Ikaw wala na mapuno sa Balaang Espiritu. 
Ikaw nagbutang sa kinaiyang makasasala nga tigdumala. 

Sa pagtabang kanimo nga makasabut ug makahinumdum 

niini, tugoti ako sa paggamit og usa ka ilustrasyon nga gitudlo 
sa akong pastor, R. B. Thieme, Jr.

Isip usa ka Kristohanon, ang permanenteng relasyon nga 
anaa ka uban sa Dios makita dinhi isip ibabaw nga lingin. 
Dili ka makagawas gikan sa ibabaw nga lingin. Ikaw adunay 
waykatapusang seguridad.

Imong relasyon uban sa Dios permanente

Ang ubus nga lingin nagarepresentar sa imong fellowship 
uban sa Dios. Ikaw mogawas mosulud gikan sa fellowship sa 
tibuuk nimong kinabuhi. Kon ikaw sulud sa fellowship, sulud 
sa ubus nga lingin, ikaw napuno ug gikontrolar sa Balaang 
Espiritu. Ang Pagpuno sa Balaang Espiritu mao ang 
kahimanan sa Dios sa pangsulbad-og-problema #2. 

Kon ikaw magpili sa pagpakasala, ikaw magbugto sa 
fellowship uban sa Dios ug unya ang imong panghunahuna 
makontrolar sa imong kinaiyang makasasala. Mao kini ang 
karnalidad. Ikaw wala na mapuno sa Balaang Espiritu ug 
busa gawas sa ubus nga lingin.

Ang paggamit sa Rebound nagatugot sa Balaang Espiritu 

Fellowship

sa paghinlo kanimo gikan sa imong sala, pagpahibalik 
sa pagpuno sa Balaang Espiritu ug pagpahiuli kanimo sa 
fellowship uban sa Dios. Niining higayona ikaw mahibalik na 
sa ubus nga lingin, nga kontrolado sa Balaang Espiritu.

Absoluto ang fellowship uban sa Dios 
Sa bisan unsang orasa ikaw mahimong nakontrolar sa

Balaang Espiritu o nakontrolar sa kinaiyang makasasala 

Sud-onga kini niining paagiha. Ikaw anaa sulud sa usa 
ka lawak nga wala gayuy mga bintana. Ikaw makasala, ang 
hinungdan sa pagkapalong sa kuryente ug niining higayona 
ikaw anaa taliwala sa hilabihang kangitngit. Kini mao ikaw nga 
nawad-an sa fellowship uban sa Dios ug ubus sa pagkontro-
lar sa imong kinaiyang makasasala. Sa dihang ikaw magga-
mit og Rebound, ang kuryente ug mga suga mahibalik. 
Kini mao ikaw nga nahibalik sa fellowship uban sa Dios ug 
ginamhan sa Balaang Espiritu.

Kay ang Dios magtugot kanimo nga mamahimong 
lig-on pinaagi sa Balaang Espiritu.
(Mga Taga-Efeso 3:16)

Ang Katabang, ang Balaang Espiritu, nga ang 
Amahan mopadala pinaagi sa Akong ngalan, 
Siya motudlo kaninyo sa tanang mga butang ug 
magpahinumdum kaninyo sa tanan nga akong 
gisulti diha kaninyo. (Juan 14:26)

Kini ang punto. Ikaw dili makakat-on og espirituhanong 
mga butang ug ikaw dili moabut ngadto sa espirituhanong 
pagkahamtong kon ang Balaang Espiritu dili magtudlo kanimo. 
Ang Balaang Espiritu kinahanglan magkontrolar sa imong 
kinabuhi aron makatudlo kanimo, aron makagiya kanimo, 

26



aron makapanalipod kanimo ug aron makapahinumdum sa 
maykalambigitang mga prinsipyo gikan sa Pulong sa Dios 
alang kanimo sa paggamit.

Pabiling Napuno sa Balaang Espiritu

Divine nga Disiplina

Sa higayon nga ikaw makasala ug wala magsugid niini,
ikaw nagpalong ug nagpasubo sa Balaang Espiritu. Pagpa-
long sa Balaang Espiritu nagapasabut og pagpalong sa Iyang 
gahum. Sama kini sa usa ka hose sa hardin ug pil-on kini aron 
ang tubig dili mosirit. Ikaw wala nay gahum sa Balaang Espiri-
tu alang sa pagpalahutay sa imong espirituhanong kinabuhi 
ug sa paggiya kanimo. Imong gitahan ang pagkontrolar sa 
imong kinabuhi ug panghunahuna ngadto sa imong kinaiyang 
makasasala. Kini ang nagapasubo sa Balaang Espiritu.

Timan-i kining duha ka negatibong mga sugo diha sa 
Bibliya:

Ayaw palonga ang Balaang Espiritu.
(1 Mga Taga-Tesalonica 5:19)

Ayaw pasub-a ang Balaang Espiritu pinaagi 
kaniya ikaw naselyohan alang sa adlaw sa 
katubsanan. (Mga Taga-Efeso 4:30)

Ang pagpabiling gawas sa fellowship maoy gitawag og 
gipalungtad nga karnalidad ug moresulta sa divine nga 
disiplina. Tingali ikaw maghukum nga ikaw wala mag-
kinahanglan sa fellowship uban sa Dios ug sa labaw-sa-
kinaiyahang gahum sa Balaang Espiritu ug ikaw paspas nga 
naglakaw ngadto sa Akong Paagi ang Matuman padulong sa 
kinaugalingong-kagun-uban.

Pagbantay!
Mapaabot nimo ang divine nga disiplina isip 

usa ka anak sa Dios

Alang niadtong kinsa ang Ginoo nagahigugma 
Siya nagadisiplina ug Siya nagalatigo sa matag 
anak nga Siya nagadawat. Gumikan kini sa 
disiplina ngano kamo makalahutay; ang Dios 
nagaatiman kaninyo sama sa mga anak; kay 
unsay kapuslanan sa pagkaanak kinsa ang iyang 
amahan dili modisiplina?
(Mga Hebreohanon 12:6-7) 

Ang divine nga disiplina nagagikan sa integridad sa Dios 
ug ikapahamtang sama sa divine nga gugma maingon man 
ang Iyang divine nga panalangin. Ang Dios nagadisiplina 
kanimo aron makuha imong atensiyon, alang sa pagtul-id 
kanimo ug pagdala kanimo pagbalik subay sa Iyang plano. 
Ang Dios nahigugma kanimo. Siya nagatinguha lamang sa 
labing-angay alang kanimo. 

Kadtong kinsa Ako maghigugma Ako magbad-
long ug magdisiplina; busa padayon sa pag-
kamadasigon [gumikan sa gugma sa Dios]. 
(Pinadayag 3:19)

Ang divine nga disiplina nagasangpot sa tulo ka 
hugna:

Mapasidan-ong disiplina. Ang Dios nagapasidaan ka-
nimo pinaagi sa usa-ka-butang aron makuha imong aten-
siyon, nag-alerto kanimo sa pagkinahanglan alang sa pag-
balik sulud sa fellowship nga napuno sa Balaang Espiritu. 
Ang pasidaan tingali maggagikan sa imong pastor, imong 

kapikas-sa-kinabuhi o sa usa ka pagtoon sa Bibliya. Ikaw 
makadungog og inpormasyon gikan sa Kasulatan nga ang 
Dios nagagamit alang sa pagpadala kanimo sa usa ka labing 
ordinaryong mensahe. Kini sa kasagaran daw ingon og 
sama niini, “Hunong! Hunong sa unsay imong gibuhat. Ikaw 
anaa sa sayup nga dalan. Kini moguba kanimo.” Ikaw karon 
adunay usa ka mahimong kapilian. Ang positibong kabubut-
on motubag og “Oo” ug hunong. Ang negatibong kabubut-on 
nagareak og “Dili” ug nagapadayon pagbuhat sa mga butang 
sa imong paagi. Kon ikaw dili maminaw sa mapasidan-ong 
disiplina, paghulat alang sa nagkakusog nga disiplina.

Ayaw ibaliwala ang disiplina sa Ginoo ni maluya 
sa dihang ikaw sawayon.
(Mga Hebreohanon 12:5)  

Nagkakusog nga disiplina. Ang Dios nagapakusog 
sa pasidaan. Kini maoy Iyang paagi sa pagdala kanimo 
ngadto sa pagsilot. Ang Dios modisiplina kanimo sa usa ka 
paagi nga masakit alang sa pagkuha sa imong atensiyon. 
Siya modala og kasakit diha sa imong kinabuhi, lawasnon o 
emosyonal, aron ikaw mahigmata sa dili pa ikaw magguba 
sa imong-kaugalingon. Pananglitan, kon ikaw mag-ambit 
diha sa komunyon nga may wamasugid nga sala diha sa 
imong kinabuhi ikaw makadawat gayud og disiplina. Kon 
ikaw magpadayon sa paghimo niini, ang disiplina mahimong 
masgrabe.

Tugoti ang usa ka tawo nga mag-usisa sa iyang-
kaugalingon sa dili pa siya mokaon sa tinapay 
ug moinum sa kopa. Kay siya nga nagakaon ug 
nagainum sa diangayang paagi nagakaon ug 
nagainum sa paghukum sa iyang-kaugalingon 
kon siya dili mohukum sa lawas sa hustong-
paagi. Gumikan niini nga hinungdan daghan 

ang nangaluya ug nangasakit kaninyo, ug 
pipila kaninyo ang nangamatay. Kay kon kita 
maghukum sa atong-kaugalingon, kita dili gayud 
mahukman. (1 Mga Taga-Corinto 11:28-31)

Pagkamatay nga disiplina. Ang Dios nagatangtang sa 
Kristohanon gikan niining kinabuhia. Kini ang kinatapusang 
hugna sa divine nga disiplina. Ang tawo nagadawat sa 
pagkamatay nga disiplina isip usa ka resulta sa pagkaarogante 
batok sa Dios, nagbaliwala sa disiplina sa Dios ug nagrebelde 
batok sa Dios. Nan ang Dios nagasulti, “OK, dinhi ra taman; 
ikaw mahanaw gikan sa pagkinabuhi sulud sa panahon.” Ang 
Kristohanon moadto sa langit, apan ang iyang panahon sa 
kalibutan maundang sa dioras. Ang pagkamatay nga disiplina 
gitawag usab og ang sala nga modangat sa kamatayon.

Grabeng silot ang alang kaniya kinsa naga-
salikway sa dalan; siya kinsa nagalagot og 
pagbadlong mamatay. (Mga Proberbio 15:10)

Ikaw disiplinahon sa Dios kon dili nimo gamiton ang divine 
nga solusyon sa 1 Juan 1:9, kahimanan sa pangsulbad-og-
problema #1 ang Rebound. Angkona ug hinganli ang imong 
sala ngadto sa Dios ug ikaw mahibalik sa fellowship ug 
mahibalik sulud sa plano sa Dios.

Pagmapaubsanon sa inyong-kaugalingon ubus 
sa gamhanang kamut sa Dios aron nga Siya 
makapahimaya kaninyo sa tukmang panahon.
(1 Pedro 5:6)

Aniay pangpadasig:

Samtang buhi ka pa
Dili pa ulahi gayud sa pagbawi

PAGKAT-ON SA PULONG SA DIOS

Ang Bibliya, Pulong sa Dios, mao ang laing talagsaong 
tinubdan nga gikinahanglan nimo alang sa pagkinabuhi 
sa Kristohanong paagi sa kinabuhi. Ikaw magtubo sa 
espirituhanong pagkahamtong pinaagi sa padayong napuno 
sa Balaang Espiritu ug pagkat-on sa Pulong sa Dios ubus 
sa ministeryo sa usa ka kwalipikadong pastor. Ang Dios 
makigsulti kanimo pinaagi sa Iyang Pulong. Kon gusto ni-
mong makigsuud sa Dios, sunda ang Jeremiah 29:13:

Kamo mangita Kanako ug makakaplag Kanako
kon kamo mangita Kanako sa tibuuk ninyong 

kasingkasing

Kini maoy positibong kabubut-on. Kini ang kagutom sa 
kahibalo sa Pulong sa Dios ug unsa ang anaa Kaniya alang 
kanimo. Gusto ba nimong masayran ang Iyang direksiyon ug 
ang Iyang pagbuut alang kanimo? Nan himoa ang pagkat-
on sa Bibliya nga usa ka kagawian matag-adlaw. Ang Bibliya 
mao ang hunahuna ni Kristo. Pulong sa Dios ang absolutong 
kamatuuran ug pangpadasig. Tanan sulud sa Bibliya 
giniyahan sa Dios alang sa usa ka katuyoan.

Pagtoon alang sa pagpakita sa imong-kauga-
lingon nga aprobado diha sa Dios, usa ka 
trabahador nga dili gayud angay maulaw, sa 
husto nagsangyaw sa pulong sa kamatuuran. 
(2 Timoteo 2:15)

Kon ang Pulong sa Dios mahimong itudlo sa husto, kini 
usab mahimong itudlo sa sayup pinaagi sa dihustong pag-
tudlo. Ikaw nanginahanglan og usa ka panabut sa katuyoan 
ug kahulugan sa Kasulatan, unsa ang gisulti sa Dios kanimo. 
Sa laing pagkasulti, ikaw nagkinahanglan sa usa ka paghubad 
ug usa ka aplikasyon. Ang Balaang Espiritu nagahatag 
kanimo sa katuyoan sa Kasulatan pinaagi sa pagtudlo sa 
usa ka pastor kinsa nagahatag kanimo sa kahulugan ug sa 
aplikasyon.

Kay diri kanato ang Dios mipadayag kanila 
pinaagi sa Balaang Espiritu.
(1 Mga Taga-Corinto 2:10)

Sila magbasa gikan sa libro gikan sa balaod sa 
Dios, hubaron aron mahatag ang kahulugan sa 
tuyo nga masabtan nila ang gibasa.
(Nehemiah 8:8)

Siguroha nga ikaw nagkat-on ubus sa usa ka pastor nga 
nakahibalo sa Pulong sa Dios ug nagatudlo niini sa husto. 
Kundili, ikaw magutman sa espirituhanon. Ang trabaho sa 
pastor mao ang pagpakaon kanimo sa usa ka kompleto-sa-
putahe nga panihapon, dili lang kay pang-abligana ra. Ang 
pagkat-on sa Pulong sa Dios susama ra sa usa ka tigpangita 
og tinagoang bahandi ug ang katungdanan sa pastor mao 
ang pag-ila asa ug unsa kanang bahandia. Ang plano sa Dios 
alang sa imong kinabuhi malangkubon. Ayaw damha nga 
masabtan nimo kini dayon.

Ang pagtubo sa espirituhanong pagkahamtong nagaki-
nahanglan og pagkat-on sa Pulong sa Dios pinasikad sa 

usa ka makanunayon, matag adlaw nga paagi
Himoa kining usa ka kagawian 

Ang Kombensiyonal nga Kristohanon

Daghan sa mga Kristohanon nga tawgon nako og kom-
bensiyonal. Gusto nila ang usa ka magwawali nga mokasal 
nila, molubong nila ug sa nahabiling panahon pasagdan ra 
sila. Gusto nila ang usa ka diyutayng inspirasyon kon sila 
mangadtog simbahan pero dili na molapas pa. Akong taw-
gon og pundok sa yango-sa-Dios ang nagatambong sa 
simbahan, malagmit apil sa pundok sa mag-aawit, tigtudlo og 
matag Domingong pagtoon, tighalad og kwarta, apan kining 
tanan usa ka pagpaningkamot sa pagpaimpres sa Dios. Unya 
sa higayon nga ang pagsimba matapos na, sila mamalik sa 
ilang naandang pagkinabuhi. “Kumusta Dios. Adios Dios. Kita 
ta sunud semana Dios.” Unya adunay pang adlaw-sa-pangilin 
nga mga Kristohanon. Ang bugtong higayon sila makit-an 
nimo sa simbahan inig Adlaw-sa-pagkabanhaw ug Pasko.

Aniay listahan sa pipila ka pagkagar diha sa espirituha-
nong kinabuhi sa kadaghanan sa mga Kristohanon. Ako buut 
sa pagpaila kanila isip kasayuran samtang ikaw magtantiya 
sa imong kinabuhi sumala sa unsay gitudlo sa Pulong sa 
Dios.

Sulayi inyong-kaugalingon aron mahibaw-an 
kon kamo anaa sa pagtoo; usisaha inyong-
kaugalingon. (2 Mga Taga-Corinto 13:5)

Mga Pagkagar diha sa
Espirituhanong Kinabuhi

Empasis diha sa pakigrelasyon alang sa katawhan ug 
kabtangan labaw sa pakigrelasyon uban sa Dios. 

Kapakyasan sa pagsugid dayon sa sala ug busa nagha-
tag og masdaghang oras sulud sa karnalidad kay sa mapuno 

sa Dios nga Balaang Espiritu.

Pagpaningkamot sa pagtuman sa protokol nga plano sa 
Dios pinaagi sa tawhanong gahum ug tawhanong kusog imbis 
nga pinaagi sa pagsangkap sa Dios og labaw-sa-kinaiyahang 
divine nga kahinguhaan.

Pagtinguha sa pagkinabuhi sa espirituhanong kinabuhi sa 
imong paagi kay sa paagi sa Dios, ang protokol nga plano sa 
Dios.

Kapakyasan sa pagkat-on ug paggamit sa talagsaong 
kahimanan sa Dios sa pangsulbad-og-problema.

Kakulang sa kamapahiubsanon nga gikinahanglan alang 
sa pagkamatudloan ug wala makahibalo sa mga lit-ag sa 
pagkaarogante.

Ignorante sa sukaranong mga prinsipyo sa Bibliya.

Pagtinguha pagtudlo sa imong-kaugalingon ngadto sa 
espirituhanong pagkahamtong, imbis nga magpalandong sa 
ministeryo sa usa ka kwalipikado-kaayong pastor.  

Kapakyasan sa pag-ila ug pagsunud sa awtoridad sa 
Pulong sa Dios, ang Bibliya.

Pagtinguha aron magmalipayon pinaagi sa katawhan 
o panghitabo imbis sa “Ang pagkamalipayon nahisakup 
niadtong kinsa maminaw sa Pulong sa Akong Amahan ug 
magtipig niini” (Lukas 11:28).

Kapakyasan sa paghimong numero unong prayoridad 
ang pagtuman sa protokol nga plano sa Dios diha sa imong 
kinabuhi.

Ang Divine nga mga Katukuran

Usa ka seryosong isyu sa America mao ang kamatuuran 
nga mibiya kita sa atong kinaunhang gugma. Kita mibiya sa 
Dios ug nanagsalikway sa Iyang mga lagda sa divine nga 
katukuran. Ang Dios mipahimutang og upat ka divine nga mga 
katukuran alang sa hapsay nga kalihukan sa usa ka nasod:

Ang Matag-usa. Ang Dios nagahatag kanimo og kabubut-
on, ang kagawasan sa pagpili. Unsay imong hunahuna bahin 
ni Kristo? (Mateo 22:42).

Kaminyoon. Adunay usa ka panaglantugi mahitungud
niini pagkakaron apan tataw kaayo ang Dios nga ang ka-
minyoon usa ka monogamiya tali sa usa ka lalaki ug usa ka 
babaye (1 Mga Taga-Corinto 7:2). Kaminyoon ang basihanan 
alang sa kalig-on sa katilingban.

Pamilya. Ang Dios mimugna sa pamilya isip malambigitong 
panaghiusa sa mga ginikanan sa pagmatuto ug pagtudlo sa 
ilang mga anak sulud sa usa ka protektadong kahimtang 
(Exodo 20:12).

Nasyonalismo. Ang Dios midesinyo og nasudnong mga 
linalang alang sa pagpanalipod sa tawhanong kaliwatan 
gikan sa pagkamagun-obon sa usa ka hiniusang-kalibutan 
nga istado. Ang nasyonalismo nagapugong sa kinaiyang 
makasasala sa tawo pinaagi sa lagda sa balaod (Genesis 
10:5, 11:8).

Kita ubus sa divine nga disiplina isip usa ka nasod 
tungud kay mingbiya kita sa Dios ug sa Iyang divine nga 
mga katukuran. Nagtugot kita sa sistema sa kadaotan 
ug tawhanong kamaayo ni Satanas sa paglambo. Unsa 

35



sa kaniadto maoy maayo pagkakaron daotan ug unsa sa 
kaniadto maoy daotan pagkakaron maayo.

Ikaw ang tubag, dili pinaagi sa politika o pagkakrusado, 
kundili pinaagi sa pagtubo ngadto sa espirituhanong 
pagkahamtong ug mamahimong usa ka dimakitang bayani. 
Ang Bibliya nagasulti: 

Kon ang Akong katawhan kinsa tinawag sumala 
sa Akong ngalan mopaubus sa ilang-kaugalingon, 
mag-ampo, mangita sa akong panagway ug 
mobiya gikan sa ilang daotang mga paagi, Ako 
mamati kanila ug mopalingkawas kanila.
(2 Cronicas 7:14)   

Wala gayuy laktod 
sa pagkat-on sa Pulong sa Dios

Ang Pamaagi sa Pagtoon

Ang espirituhanong pagtubo nagakinahanglan sa disiplina-
sa-kaugalingon ug inisyatibo alang sa pagtoon sa Pulong sa 
Dios matag-adlaw pinaagi sa pagpuno sa Balaang Espiritu 
ug ubus sa ministeryo sa usa ka kwalipikado-kaayong pastor. 
Ang Dios nagahatag kanimo og kabubut-on, ang kagawasan 
sa pagpili. Ikaw kinahanglang maghukum nga mahimong usa 
ka tinon-an sa Pulong sa Dios ug magpadayon niini. Kon ikaw 
gutom nga masayran ang Dios nga nailhan nimo, mao kini 
ang mga kinahanglanon:

Bibliya. Ang Bibliya maoy imong playbook gikan sa Dios. 
Sa dihang ako nakasulud sa University of Alabama isip usa 
ka nobato nga magdudula sa football, ako gihatagan og usa 
ka playbook ug giingnan, “Pagkat-on niini nga mga play.” 
Kinahanglan nimong makat-onan ang mga play alang sa 

pagtuman sa plano sa Dios ug ang mga play makaplagan 
sulud sa Bibliya. Ang Bibliya dili usa ka nobela. Kini usa ka 
libro nga gidesinyo aron ikatudlo diha kanimo pinaagi sa usa 
ka pastor. Ang Bibliya dili usa ka koleksiyon sa mga sugilanon. 
Kini ginamhan sa divine. Ang Bibliya mao ang dimasayup nga 
Pulong sa Dios.

Langit ug kalibutan lumalabay lamang, apan ang 
Akong mga pulong molungtad sa kahangturan. 
(Mateo 24:35)

Kuwaderno, Kompyuter, Tablet. Pagbaton og kahimanan 
nga masulatan. Ikaw makahimo pagpaminaw sa imong 
pastor sulud sa daghang mga oras apan ubus pa kay sa 
lima ka porsiyento ang motuhup sa unsay imong nadunggan. 
Ako magdasig kanimo sa pagsulat ug tan-awag-balik sila sa 
kanunay. Kini sa daklit mopaugmad sa gidaghanon sa imong 
mahinumduman.

Pastor-Magtutudlo. Pangita og usa ka kwalipikado nga
pastor-magtutudlo kinsa preparado-kaayo ug andam-og-
tagana sa pagtudlo kanimo sa Pulong sa Dios sa ma-
kanunayong paagi sulud sa palibot diin ikaw mahimong 
magkat-on nga may praybasi. Kon ang imong pastor wala 
magtudlo sa Pulong sa Dios, ayaw pagtinguha sa pagtul-id 
kaniya; dili kana imong trabaho. Sa hilum biya sa simbahan 
ug pangitag bag-ong pastor.

Kon ikaw naghunahuna, “Wala ko kahibalo asa mangita 
og usa ka maayong pastor,” dad-a ang imong hangyo ngadto 
sa Dios pinaagi sa pag-ampo. Ang Dios adunay usa ka pastor 
alang kanimo ug Siya modala kanimo ngadto kaniya. Nangita 
gayud ako sa akong pastor ug ikaw makakita rapod sa imoha.

Kini mao ang kompiyansa nga kita anaa atuba-

ngan Kaniya, nga, kon kita mangayo bisan-unsa 
sa Iyang pagbuut, Siya mamati kanato.
(1 Juan 5:14)

Usa sa problema pagkakaron mao nga daghan ra kaayo 
ang mga dramaturgong-magwawali ug diyutay ra ang mga 
pastor-magtutudlo. Aduna kitay kasimbahanan ug mga 
magwawali sa tanang dapit, naglakip na sa kinatibuk-ang 
social media, apan adunay diyutay ra kaayong maayo sa 
Bibliya nga mga pastor. Aniay usa ka kasayuran - kon ang 
inyong awit sa pagsimba mastaas pa kay sa pagtulon-an, 
ikaw nailad. Daghang mga pagsimba nga puno sa rituwal nga 
may diyutay kaayong katinuuran. Kini nagaresulta og daghan 
kaayong konbensiyonal nga mga Kristohanon apan diyutay 
ra kadtong nagtubo sa espirituhanon ug nakasabut sa plano 
sa Dios alang sa ilang mga kinabuhi.

Ako usa ka ebanghelista. Dili ako usa ka pastor. Kini ang 
usa ka importanteng kalainan tungud kay ako makadala 
kanimo sa limitadong gilay-on lamang. Ikaw kinahanglan 
mangita og usa ka maayong pastor-magtutudlo ug 
magkat-on ubus sa iyang awtoridad ug pagtudlo. Kon 
ikaw buut gayud nga makab-ot ang espirituhanong 
pagkahamtong, kini ang paagi nga angay buhaton. Ang 
akong trabaho mao ang pagtanyag sa ebanghelyo, pagtudlo 
sa hustong mga prinsipyo sa Bibliya, pagdasig kanimo 
ug pagtultol kanimo padulong sa direksiyon sa usa ka 
kwalipikado-kaayong pastor.

Pagtoon. Pagpalandong sa dihang ikaw maminaw sa 
pagtulon-an sa Pulong sa Dios. Tan-awa-pagbalik ang imong 
sinulat sa kanunay alang sa pagtabang pagmetabolisar sa 
inpormasyon sulud sa imong hunahuna. Hunahunaa ang 
proseso nga susama ra sa pagkaon og makaon. Kon ikaw 
magkaon og steak, kini dili makahatag nimog kaayohan 

hangtod nga kini mabalhin ngadto sa pagka enerhiya. Pareha 
ra og kahimtang diha sa Pulong sa Dios. Kini nagakinahanglan 
nga mametabolisar sulud sa imong kalag aron nga kini 
magamit alang sa paghinumdum-pagbalik ug aplikasyon. 
Ako kinahanglang magpahimug-at niini pag-ayo. Ikaw walay 
makat-onang espirituhanon bisan diyutay kon walay 
pagpuno sa Balaang Espiritu. Kon ikaw adunay wamasugid 
nga sala sa imong kinabuhi, ang pagtoon waykapuslanan.

Aplikasyon. Ipahimutang unsay imong nakat-onan nga 
magamit sa imong kinabuhi. Kining katapusan nga paagi 
gitawag og pag-aplay sa Pulong sa Dios nga imong nakat-
onan, doktrina sa Bibliya. Batasana kini adlaw-adlaw.

Espirituwalidad ug Pagkahamtong

Ang pagtubo ngadto sa esprituhanong pagkahamtong,
nga maoy imong tumong isip usa ka Kristohanon, nagki-
nahanglan labi pa kay sa pagkapuno lamang sa Balaang 
Espiritu. Atong tan-awon ang kalainan tali sa espirituwalidad 
ug pagkahamtong. Ang usa absoluto ug ang lain usa ka 
proseso.

Espirituwalidad mao ang pagkapuno sa Balaang Espiritu
Usa kini ka absoluto

Sa bisan unsang higayona ikaw mahimong espirituhanon 
o karnal. Dili mahimong waygidapigang partido dinhi. Ikaw 
mahimong gikontrolar sa Balaang Espiritu o gikontrolar sa 
imong kinaiyang makasasala.

Ang pagkahamtong dili usa ka absoluto tungud kay kini 
pinasikad sa unud sa Pulong sa Dios nga nakat-onan nimo ug 
nasulud sa imong kalag. Ang pagtubo, nagkahamtong isip usa 
ka Kristohanon, usa ka proseso sa pagkat-on ug paggamit sa 

Pulong sa Dios pinaagi sa ministeryo sa Balaang Espiritu.

Kon masdaghan ang imong makat-onan ug magamit 
nga Pulong sa Dios maspaspas kang makakab-ot sa 

espirituhanong pakahamtong

Adunay usa ka timailhan sa kalainan tali sa pagka 
espirituhanong Kristohanon ug sa pagkahamtong sa espi-
rituhanon nga Kristohanon. Pananglitan, nakadungog ka ba 
mahitungud ni Billy Graham, ang banggiitang ebanghelista? 
Malagmit makugang ka niini, si Billy Graham dili gayud 
maslabaw sa espirituhanon kay sa kanimo. Ngano man? 
Tungud kay aduna kitay susama nga Balaang Espiritu. Siya 
dili labaw sa espirituhanon kay kanimo ug ikaw dili labaw sa 
espirituhanon kay kaniya, tungud kay kamong duha napuno 
sa susama nga Balaang Espiritu.  

Apan unsa man labot ang pagkahamtong? Oo, adunay 
mga kalainan tali sa mga Kristohanon tungud kay ang 
espirituhanong pagkahamtong maykalabutan sa gidaghanon 
sa Pulong sa Dios nga nakat-onan, nametabolisar ug unya 
magamit alang sa paghinumdum-pagbalik, aron gamiton 
kon gikinahanglan. Kon masdaghan ang Pulong sa Dios nga 
imong nahibal-an ug nasulud sa imong kalag, mas labaw ang 
imong pagkahamtong.

‘Tugoti siya nga nagapasigarbo sa 
pagpasigarbo bahin niini, nga siya nakasabut 

ug nakaila Kanako … Kay Ako nahimuut
niining mga butanga,’ nagadeklarar ang Ginoo. 

(Jeremiah 9:24)

Ang nakadaot, adunay daghan sa mga magtotoo kinsa 
medyo dili kaayo hamtong tungud kay sila diyutay ra ang 
nahibaloang doktrina sa Bibliya o sila pakyas sa paggamit 

niini. Isipa kini kalabot niining paagiha. Kon ikaw anaa sa 
grade one ug ikaw mosulud lamang sa eskwelahan og usa 
ka oras ug tunga sa matag semana, unsa kaha kadugay sa 
imong hunahuna aron ikaw makagraduwar? Kini susama ra 
nga senaryo ang gipakita sa daghang mga Kristohanon. Sila 
moadtog simbahan ug makakuha sa kapin kun kulang usa ka 
oras ug tunga sa matag semana nga pagtulon-an sa Bibliya 
ug sagad kini dili pa gayud husto. Nan kon sila magkat-on 
lamang sa Pulong sa Dios sulud sa usa ka oras ug tunga 
sa matag semana, unsa kaha kadugay alang kanila aron 
makalabang gikan sa espirituhanong pagkagrade one?

Imbis hinoon niining panahona kamo unta mga 
magtutudlo na, kamo nanginahanglan pagbalik 
sa usa-ka-tawo alang sa pagtudlo kaninyo sa 
pang-elementaryang mga prinsipyo sa mismong 
mga pulong sa Dios, ug kamo ming-abut sa 
pagpanginahanglan sa gatas ug dili sa tinuud nga 
pagkaon. (Mga Hebreohanon 5:12)

Kini nga bersikulo nagahulagway sa mga Kristohanon 
kinsa dili hamtong. Sila steak na untay kan-on apan sila 
nanginahanglan pa gihapon og gatas. Sila tingali nakasabut 
unsaon nga mapuno sa Balaang Espiritu apan sila dili 
gayud moabut sa pagkahamtong tungud kay sila dili seryoso 
mahitungud sa pagkat-on sa Pulong sa Dios pinaagi sa 
makanunayon, matag adlaw nga paagi ug sa pag-aplikar niini.

Espirituhanong pagkahamtong mao ang gidaghanon
sa Pulong sa Dios nga nakat-onan nimo 

ug nasulud sa imong kalag andam alang sa 
paghinumdum-pagbalik ug aplikasyon

Ang usa ka Kristohanon kinsa wala nagpadayong napuno 
sa Balaang Espiritu ug naglambo diha sa espirituhanong 
kinabuhi, nagasangpot ngadto sa kilid sa dalan sa kinabuhi. 
Siya sulud sa sitwasyon nga nagasalig sa laing tawo 
tungud sa kawaykatakus sa paggamit sa Pulong sa Dios 
ngadto sa mga problema ug mga sirkumstansiya. Kining 
tawhana nagakinahanglan pa tawgon ang laing-tawo alang 
sa panabang ug paggiya, “Magwawali, unsa may akong 
buhaton?” Siya dili pa kinaugalingong-nagsunstento sa espi-
rituhanon.

Apan, ang Kristohanon kinsa adunay diyutayng pagka-
hamtong gumikan sa pagpasulud ug paggamit sa doktrina
sa Bibliya makaatiman sa iyang kaugalingong mga prob-
lema ug mga kalisud nga dili magsalig sa uban. Siya 
kinaugalingong-nagsustento sa espirituhanon. Siya nahibalo 
sa pagdangup ngadto sa Pulong sa Dios alang sa mga 
solusyon ug nagagamit sa ministeryo sa Balaang Espiritu 
alang sa paggiya.

Siya [Dios nga Balaang Espiritu] mogiya kaninyo 
ngadto sa tanang kamatuuran. (Juan 16:13)

Kon gusto nimong himayaon ang Dios karon ug 
sa eternidad, kinahanglan nga seryosohon nimo ang 
pagtoon sa Pulong sa Dios. 

Kay ang Pulong sa Dios buhi ug labing-gamhanan. 
(Mga Hebreohanon 4:12)

Ang Kahibulongang Upat

Busa, magbinantayon kamo sa paglakaw, dili 
ingon sa kulang-og-kaalam nga katawhan apan 
ingon sa maalamon, naggamit sa inyong pana-

hon sa manggialamong paagi, tungud kay ang 
mga adlaw daotan. Nan tungud-niini ayaw 
pagbinuang, hinoon sabta og unsa ang pagbuut 
sa Ginoo. (Mga Taga-Efeso 5:15-17) 

Magbinantayon kamo sa paglakaw mao ang sugo gi-
kan sa Dios. Ang pulong alang sa “paglakaw” diha sa orihi-
nal nga Griyego gihubad og “han-ay.” Ang Dios nagsulti 
kanimo nga magbinantayon unsaon nimo paghan-ay sa 
imong kinabuhi. Kini nagakahulugan og pahimusli ang imong 
nahibiling panahon sa manggialamong paagi. Ang Dios 
buut nga ikaw maghimog maayong mga desisyon gikan 
sa posisyon sa kalig-on. Ang imong posisyon sa kalig-on 
mao ang unsay gisulti sa Bibliya. Ang Dios buut kanimo sa 
paghunahuna ug paglihok pinasikad sa unsay anaa sa Iyang 
Pulong.

Ikaw wala masayod og unsay mahitabo sa imong 
kinabuhi ugma. Ikaw nahisama lamang sa yamog 
nga nagapakita sa makadiyut ug unya mahanaw 
ra. (Santiago 4:14) 

Unsaon man nimo paghan-ay sa imong kinabuhi? Pinaagi 
sa pagbaton sa gitawag nako og Ang Kahibulongang Upat:

Kay sa panahon nga ang kaalam nagasulud 
sa imong kasingkasing ug kahibalo maoy ma-
kapahimuut sa imong kalag; niining-paagiha 
ang pagkamabuut manalipod kanimo ug ang 
panabut mobantay kanimo.
(Mga Proberbio 2:10-11)

Kaalam nagasulud sa imong kasingkasing [panghuna-
huna] gikan sa pagtoon ug sa aplikasyon sa Pulong sa Dios. 

Kini nagahatag kanimo sa direksiyon ug katuyoan sa kina-
buhi.

Oh, ang pagkalawum sa mga bahandi pulos sa 
kaalam ug kahibalo sa Dios!
(Mga Taga-Roma 11:33) 

Kahibalo maoy makapahimuut sa imong kalag. Ikaw 
adunay kagutum alang sa pagkat-on sa Pulong sa Dios. Wala 
nay maslabaw pa sa kasadya ug katagbawan sa kinabuhi
kay sa kasayuran nga ikaw anaa sa sentro sa pagbuut sa 
Dios og nagtuman sa talagsaong plano nga Iyang gidesinyo 
alang kanimo.

Ang kahadlok diha sa Ginoo mao ang sinugdan 
sa kahibalo; ang mga buangbuang manghima-
raot sa kaalam ug pagpanudlo.
(Mga Proberbio 1:7)  

Pagkamabuut manalipod kanimo. Ikaw makamatikud sa 
kamatuuran gikan sa mga bakak sa kalibutanong sistema ni 
Satanas. Akong gitawag kini og espirituhanong x-ray bisyon. 
Mailhan nimo ang panghunahuna sa tawhanong panglan-
taw ug mamatikdan ang mga pagdani sa kalibutan. Adunay 
kapeligro diha sa pag-eksperimento sa mga butang nga ang 
kalibutan nagatanyag.

Pagmakalmahon sa espiritu, pagmabinantayon. 
Ang inyong kaaway, ang yawa, anaa nagaukoy 
sama sa usa ka nagngulob nga liyon, nangita og 
usa-ka-tawo aron tukbon. (1 Pedro 5:8)

Panabut mobantay kanimo. Ang panabut nagakinahanglan 
nga ikaw adunay hustong inpormasyon. Kang kinsa ikaw 

nagkuha sa imong inpormasyon? Sa unsa bay gisulti sa 
imong mga higala, tawhanong panglantaw, o sa unsay gisulti 
sa Pulong sa Dios diha kanimo, divine nga panglantaw? Ang 
paghunahuna sa divine nga panglantaw mohatag kanimo sa 
pagkamabuut ug panabut.

Ang Kahibulongang Upat
Kaalam … Kahibalo … Pagkamabuut … Panabut

Pagkabulahan sa tawo kinsa nagapangita sa 
kaalam ug sa tawo kinsa nagaangkon sa pana-
but. Kay ang iyang ganansiya labaw pa kay sa 
ganansiya gikan sa plata ug ang iyang naang-
kon labaw pa kay sa hamiling bulawan. Siya 
masbililhon pa kay sa mga mahalong-bato, ug 
wala gayud sa imong gipangandoy nga ikatandi 
kaniya.

Taas nga kinabuhi anaa sa iyang toong kamut; 
sa iyang walang kamut mao ang katigayunan 
ug dungog. Ang iyang pamaagi mao ang 
makapahimuut nga pamaagi ug tanan niyang 
mga agianan mao ang kalinaw. Siya usa ka kahoy 
sa kinabuhi alang niadtong kinsa magagunit 
kaniya, ug malipayon ang tanan kinsa magagunit 
kaniya og maayo.

Ang Ginoo pinaagi sa kaalam gibuhat ang 
kalibutan, pinaagi sa panabut Siya mimugna 
sa kalangitan. Pinaagi sa Iyang kahibalo ang 
kahiladman nangabuak ug ang kalangitan nag-
patulo sa yamog.

Anak Ko, ayaw tugoti nga mangahanaw sila 

45



gikan sa imong panan-aw; pagbaton og maayong 
kaalam ug kabuut. (Mga Proberbio 3:13-21)

Ang Upat ka P’s

Gamiton ko ang upat ka P’s isip usa ka paagi sa 
paghulagway unsaon nimo pagkat-on sa Pulong sa Dios ug 
ang kamahinungdanon sa ministeryo sa Balaang Espiritu diha 
sa proseso. Mao kini og unsaon nimo pag-ugmad sa kahibalo 
ug panabut bahin sa Dios.

Pagsangyaw - Ang Pulong sa Dios gidesinyo nga 
ikasangyaw pinaagi sa pipila ka kalalakin-an nga may 
espirituhanong gasa sa pastor-magtutudlo. Ang trabaho sa 
pastor-magtutudlo mao ang pagtoon ug pagtudlo sa Pulong 
sa Dios diha kanimo. Ang imong pastor gimandoan sa Dios 
sa pagpastol sa imong kalag.

Pagtimaan - Alang sa pagtimaan sa mga prinsipyo sa 
Bibliya nga gitudlo sa imong pastor, ikaw kinahanglang napuno 
sa Balaang Espiritu. Ikaw dili makakat-on ug makahinumdum 
unsay imong nadungog kon walay paggahum ug ministeryo 
sa Balaang Espiritu.

Ang Kristohanong paagi sa kinabuhi maslabaw-sa-
kinaiyahan Ikaw nanginahanglan sa paggamit og 

labaw-sa-kinaiyahang gahum  sa Balaang Espiritu
aron sa pagkinabuhi niini

Pagsabut - Ang Balaang Espiritu nagapahitakus kanimo 
alang sa pagsabut ug paghinumdum sa unsay gitudlo sa 
pastor. Ang Balaang Espiritu nagabalhin sa akademikong 
kahibalo ngadto sa hingpit nga espirituhanong kahibalo ug 
nagapahinumdum niini kon ikaw nagkinahanglan niini.

Pagtuman - Ang Dios buut nga ikaw magpatuman ug 
maggamit sa unsay imong nakat-onan. Kon ikaw nagsalig 
pinaagi sa pagtoo sa unsay gitudlo nimo, kining hingpit nga 
kahibalo mametabolisar sulud sa imong kalag ug karon 
kaalam, talagsaong espirituhanon nga kaalam.

Sa pagkinabuhi sa usa ka madaugon nga
Kristohanong kinabuhi

palihoka ang ministeryo sa Balaang Espiritu

GAMITA ANG KAHIMANAN SA DIOS
SA PANGSULBAD-OG-PROBLEMA 

Ang matag problema sa kinabuhi adunay usa ka solusyon 
nga gisulti diha sa Pulong sa Dios. Pagkat-on sa Pulong 
sa Dios pinaagi sa ministeryo sa Balaang Espiritu ug ikaw 
makabaton sa mga solusyon nga imong gikinahanglan.

Kay diha Kaniya gitagoan ang tanang katiga-
yunan sa kaalam ug kahibalo.
(Mga Taga-Colosas 2:3)  

Ang mga problema maggikan sa tanang dapit ug dili 
lamang limitado sa daotang mga butang nga mahitabo diha 
kanimo. Ang kauswagan mahimong managsama ra kalisud 
sa problema sa kalisdanan. Ang kalisdanan dikalikayan apan 
ang kahapo opsiyonal. Sagad ang kahapo maoy mahimo 
nimo sa imong-kaugalingon. Ang Dios nagahatag kanimo og 
kahimanan sa pangsulbad-og-problema alang sa pag-atiman 
sa mga hagit sa kinabuhi. Akong nakat-onan kining napulo 
gikan sa akong pastor, R. B. Thieme, Jr., sa nanglabayng 
katuigan ug siya mihatag kanakog pagtugot sa pagtudlo 
kanila diha kanimo. Pagkat-on ug paggamit kanila, ug ikaw 
mahimong magkinabuhi sa usa ka walay-kahapo, walay-
kabalaka ug walay kahadlok ug walay pagbating sad-an. Mao 
kini ang kinabuhi nga gusto sa Dios alang kanimo! Kining 
tanan mahitungud sa paggamit og divine nga mga solusyon, 
dili tawhanong mga solusyon.

#1	 Rebound

#2	 Pagpuno sa Balaang Espiritu
#3	 Pagtoo-Pahulay nga Pagbansaybansay
#4	 Pagkasinati sa Grasya
#5	 Pagkasinat sa Doktrina
#6	 Personal nga Kasigurohan sa Padulngan
#7	 Personal nga Gugma alang sa Dios
#8	 Dipersonal nga Gugma alang sa Tanang Katawhan
#9	 Pakig-ambit sa Kalipay sa Dios
#10	Okupasyon uban ni Kristo

Ang mga solusyon sa Dios
mao ra ang mga solusyon gayud

Rebound 
Kahimanan sa Pangsulbad-og-Problema #1

Kini ang labing mahinungdanong kahimanan sa pang-
sulbad-og-problema. Ikaw dili mahimong magkinabuhi sa es-
pirituhanong kinabuhi sulud sa karnalidad ubus sa pagkon-
trolar sa imong kinaiyang makasasala. Ang rebound usa ka 
termino sa paghulagway og pagsugid sa usa ka nahibaloang 
sala. Sa yanong pagkasulti, sa dihang ikaw magawas sa 
fellowship uban sa Dios pinaagi sa pagbuhat og usa ka 
personal nga sala, ikaw magbawi pinaagi sa pagsugid 
(paghingalan) niini ngadto sa Dios nga Amahan sa hilum 
nga pag-ampo. Kita sa miagi nakahisgot na sa Rebound og 
maayo. Kon gikinahanglan, balika ug basaha-pagbalik kini.

Kon kita magsugid sa atong [nahibaloan] mga 
sala, Siya matinumanon ug matarong sa pag-
pasaylo kanato sa atong mga sala ug sa paghinlo 
kanato gikan sa tanang dipagkamatarong [nahi-
baloan, wanahibaloan ug nahikalimtan nga mga 
sala]. (1 Juan 1:9)

Rebound
kahimanan sa pangsulbad-og-problema #1
Nagasulbad sa problema sa personal nga sala

Pagpuno sa Balaang Espiritu
Kahimanan sa Pangsulbad-og-Problema #2

Ikaw mahimong napuno sa Balaang Espiritu o ubus sa 
pagkontrolar sa imong kinaiyang makasasala. Ang Pagpuno 
sa Balaang Espiritu usa ka absoluto. Oo, ikaw makasala 
tungud kay ikaw adunay usa ka kinaiyang makasasala. 
Unsay kritikal mao ang paggamit og Rebound sa higayon
nga ikaw makabantay nga ikaw nakasala. Nianang higayona 
ikaw makabalik sulud sa fellowship ug magamhan sa 
ministeryo sa Balaang Espiritu. Kita sa miagi nakahisgot na 
og maayo niining kahimanan sa pangsulbad-og-problema. 
Samtang gikinahanglan, basaha-pagbalik kini.

Pagpapuno sa Espiritu. (Mga Taga-Efeso 5:18)

Kini usa ka mando gikan sa Dios. Ang Balaang Espiritu 
nagapuyo sulud kanimo isip imohang tiggiya ug tigmatuto. 
Kini ang imong gahum sa pagkat-on sa Pulong sa Dios ug 
paggamit niini aron nga ikaw makapahimaya sa Dios sa 
hilabihan. Kini ang hinungdan og nganong anaa kita dinhi - 
alang sa paghimaya sa Dios.

Wala ba kamo masayod nga ang inyong lawas 
usa ka templo sa Balaang Espiritu kinsa anaa 
kaninyo, nga kamo nakabaton gikan sa Dios, ug 
gumikan niini dili kamo ang tag-iya sa inyong-
kaugalingon? Kay kamo gipalit nga may kantidad; 
busa himayaa ang Dios labot sa inyong lawas.
(1 Mga Taga-Corinto 6:19-20)  

Pagpuno sa Balaang Espiritu
kahimanan sa pangsulbad-og-problema #2

Maoy gikinahanglan sa pagkinabuhi sa
Kristohanong kinabuhi Nagasulbad sa problema sa 

pagkontrolar sa kinaiyang makasasala

** Ikaw kinahanglang mapuno sa Balaang Espiritu
sa paggamit sa mosunud nga kahimanan sa

pangsulbad-og-problema **

Pagtoo-Pahulay nga Pagbansaybansay
Kahimanan sa Pangsulbad-og-Problema #3

Ikaw mag-ugmad sa imong mga muskulo sa pagtoo 
pinaagi sa pagkat-on ug pagmetabolisar sa Pulong sa Dios 
ug paggamit niini diha sa kalisdanan.

Ang pagtoo nagagikan sa pagpaminaw ug pag-
paminaw sa Pulong sa Dios.
(Mga Taga-Roma 10:17)

Ang Pagtoo-Pahulay nga Pagbansaybansay mao ikaw 
nagbarog diha sa mga saad sa Dios ug nagsalig sa Dios sa 
pag-atiman sa imong problema. Kini nagatugot kanimo sa 
paghunahuna imbis sa pagpadayag sa pagbati. Ikaw niining-
tungura nagtutok diha sa Dios ug sa Iyang solusyon imbis sa 
imong problema.

Siya mitugyan ngari kanato sa Iyang bililhon 
ug hamiling mga saad, aron nga pinaagi kanila 
kamo mamahimong makig-ambit sa divine nga 
hiyas.  (2 Pedro 1:4) 

Pagtoo maoy espirituhanong tigpalahutay

Pagmalig-on pinaagi sa Ginoo ug pinaagi sa 
kusog sa Iyang gahum. Isul-ob ang tibuuk 
kalasag sa Dios, aron nga ikaw makapadayon 
sa pagbarog batok sa mga lingla sa yawa … Isip 
dugang sa tanan, dad-a ang taming sa pagtoo 
pinaagi niini ikaw makahimo pagpalong sa 
tanang nagdilaab nga mga gapasan sa daotang 
tawo. (Mga Taga-Efeso 6:10-16)

Kini nagahulagway sa magamit nga kasangkapan sa 
pagkinabuhi sa Kristohanong kinabuhi. Pananglitan, matag 
Romanong sundalo aduna siyay gidala nga usa ka taming 
ngadto sa panggubatan. Kini nga taming manalipod kaniya 
gikan sa mga gapasan ug mga bangkaw sa kaaway. Si 
Apostol Pablo nagasulti kanato nga kita usab adunay usa ka 
taming. Ang atoa dili hinimo sa kahoy o puthaw. Kini hinimo 
gikan sa Pulong sa Dios. Kon ikaw maggamit sa Pulong 
sa Dios, ikaw makapanalipod sa imong-kaugalingon batok 
sa imong tulo ka mga kaaway: ang kalibutan, ang unud ug 
ang yawa. Pagbitbit sa imong taming mao ang pagsagol sa 
mga saad sa Dios uban sa imong pagtoo. Pagtoo mao ang 
pagsalig diha sa mga butang nga dimakita.

Ang akong Dios mosangkap sa tanan ninyong 
mga kinahanglanon sumala sa Iyang katigayunan 
alang sa himaya ni Kristo Jesus.
(Mga Taga-Filipos 4:19)  

Ang Dios nagasaad sa pagtubag kanunay sa imong mga 
kinahangl anon. Ikaw ba andam sa pagsalig diha Kaniya o sa 
imong hunahuna ikaw adunay usa ka masmaayong plano? 
Kon ikaw misalig sa Dios sa pagluwas kanimo, dili ka ba 
motoo nga ikaw makasalig Kaniya sa pagsangkap ug pag-
atiman kanimo?

Diha sa Dios akong gihatag ang akong pagsalig. 
Ako dili gayud angay mahadlok. Unsa may 
mahimo sa tawo batok kanako? (Salmo 56:11)

Ang Pagtoo-Pahulay nga Pagbansaybansay adunay tulo 
ka pamaagi. Una, pag-angkon og usa sa mga saad sa 
Dios. Adunay kapin sa 7,000 diha sa Bibliya. Kini nagapalig-
on kanimo ug nagatugot sa imong hunahuna pag-okupar 
gikan sa imong makapalisang nga emosyon. Apan aron sa 
pag-angkon og mga saad, ikaw kinahanglang mahibalo sa 
pipila. Mao kini ang pipila sa mga saad ako magdasig kanimo 
sa pagmemorya, karon.

Itugyan tanan nimong kahingawa ngadto Kaniya 
tungud kay Siya nagapakabana kanimo.
(1 Pedro 5:7)

Ayaw kahadlok. Padayon sa pagbarog ug tan-
awa ang pagpalingkawas gikan sa Ginoo.
(Exodo 14:13)

Pagmalig-on ug pagmaisogon. Ayaw kalisang 
o madismaya kay ang Ginoo imong Dios uban 
kanimo bisan asa ka paingon. (Joshua 1:9)

Sa dihang ako mahadlok, akong itugyan akong 
pagsalig diha Kanimo. (Salmo 56:3)

Ikaduha, susiha ang Pulong sa Dios sa pagpangita 
og maykalambigitang mga prinsipyo sa Bibliya ug mga 
makatarunganong-pasikaran nga maaplay diha sa imong 
mga sirkumstansiya. Atong ikonsiderar ang esensiya sa 
Dios. Siya perpekto ug tungud-niini ang Iyang plano alang 
kanimo perpekto. Siya ba nakahimo og usa ka sayup o 

nahikalimot kanimo? Wala! Siya dili makahimo. Siya perpekto. 
Ang Dios gugma. Siya ba nakaundang sa paghigugma 
kanimo? Wala! Siya kamatuuran. Siya ba nakabakak kanimo? 
Wala gayud! Siya ang makagagahum sa tanan. Ang Dios 
ba makasulbad niining problema nga anaa kanimo? Natural 
Siya makasulbad! Imong makita, pinaagi sa paggamit sa mga 
prinsipyo sa Bibliya ug mga makatarunganong-pasikaran, 
ikaw makamugnag mga kapilian ug mga tubag gikan sa 
Pulong sa Dios.

Pagsalig diha sa Ginoo sa tibuuk nimong ka-
singkasing ug ayaw pagsandig diha sa imong 
kaugalingong panabut. Sa tanan nimong pama-
agi pagpasalamat Kaniya ug Siya mohimo sa 
imong mga dalan nga matul-id.
(Mga Proberbio 3:5-6)

Ikatulo, paghimo sa usa ka konklusyon. Kon ang Dios 
anaa kanato kinsa ang makigbatok kanato? (Mga Taga-
Roma 8:31). Dili igsapayan ang imong kalisdanan, pabiling 
makalmahon. Ang Dios nasayod mahitungud niini sa 
eternidad nga milabay ug nagahatag kanimo sa tanan nimong 
gikinahanglan alang sa pag-atiman niini. Siya dili motugot 
kanimo nga pagasulayan labaw pa kay sa imong makaya.

Unsay tumong sa tawo alang sa kadaotan …
Ang Dios nagalaraw alang sa kaayohan. 
(Genesis 50:20)   

Walay pagsulay nga makapukan kanimo apan 
kadto rang sagad masinati sa tawo; ug ang 
Dios matinumanon ug dili motugot kanimo nga 
pagasulayan labaw pa sa unsay imong makaya, 
apan uban sa pagsulay mosangkap usab og 

paagi sa paglingkawas aron nga ikaw makahimo 
sa pag-agwanta niini. (1 Mga Taga-Corinto 10:13)

Kon ikaw mapakyas sa paggamit sa imong taming sa 
pagtoo ikaw mahimong biktima sa imong kinaiyang makasa-
sala. Ikaw magpuyo sa usa ka paagi-pagpakabuhi sa 
kahadlok ug kahingawa, dili gayud masinati ang kalinaw sa 
Dios. Tanang-butang nga imong gikinahanglan gikasangkap 
na sa Dios. Karon kini nagadepende lamang kanimo. Ikaw 
kinahanglang magkat-on sa Pulong sa Dios ug dad-a ang 
imong taming sa pagtoo aron ikaw dili mahimong usa ka 
nahisugamak nga Kristohanon taliwala sa panggubatan sa 
kinabuhi.

Pagtoo-Pahulay nga Pagbansaybansay
kahimanan sa pangsulbad-og-problema #3

Nagasulbad og problema sa dimakitang mga kalisud 
Ibalik ang imong pokus ngadto sa Dios

Pagkasinati sa Grasya
Kahimanan sa Pangsulbad-og-Problema #4

Grasya maoy palisiya sa Dios. Grasya ang Dios maoy 
naghimo sa tanang gimbuhaton, pinasikad sa Kinsa ug Unsa 
Siya. Walay mahimong angayan sa grasya ug pinasikad diha 
sa hinungdan dili sa hingtungdan. Kini ang kamapuangoron 
ug kamaloloy-on. Pagkasinati sa grasya mao ang pagkat-on 
sa pagpahimulus ug pagtagamtam sa mga benepisyo gikan 
sa grasya. Ang Dios nagasangkap sa grasya sa kaluwasan, 
grasya sa pagkinabuhi, grasya sa kamatayon ug bisan gani 
ang hawud nga grasya didto sa langit.

Grasya sa kaluwasan mao ang imong nasinati sa dihang 
ikaw mitoo diha ni Jesu-Kristo. Ikaw naluwas gikan sa silot 
sa sala ug maygarantiya sa waykatapusang kinabuhi uban sa 
Dios didto sa langit.

Kay gumikan sa grasya kamo naluwas pinaagi sa 
pagtoo; ug kana dili gikan sa inyong-kaugalingon, 
kini ang gasa gikan sa Dios; dili usa ka resulta 
sa mga buhat, aron kana walay bisan usa ang 
makapanghambog. (Mga Taga-Efeso 2:8-9)    

Grasya sa pagkinabuhi kini ang Dios nagahatag alang 
kanimo matag adlaw. Usahay kini gitawag og lohistikal nga 
grasya nagkahulugan og divine nga mga pagsangkap, 
suporta, pagplano, kahinguhaan ug mga panalangin nga 
ang Dios nagahatag kanimo alang sa pagtuman sa protokol 
nga plano sa Dios. Ang Dios nagasangkap alang sa tanan 
nimong panginahanglan. Ang suporta sa lohistikal nga 
grasya nagagikan sa hustisya sa Dios ug padulong sa Iyang 
pagkamatarong nga anaa kanimo pinaagi ni Jesu-Kristo.

Ang Akong grasya sarang alang kanimo, kay ang 
gahum nahingpit diha sa kahuyang.
(2 Mga Taga-Corinto 12:9)

Karon ngadto Kaniya kinsa maykatakus paghimo 
sa hilabihan ug sa kamadagayaon labaw pa 
sa tanan nga atong pangayoon o hunahunaon. 
(Mga Taga-Efeso 3:20)

Grasya sa kamatayon maoy gisaad alang niadtong 
mga Kristohanon kinsa naglambo diha sa plano sa Dios ug 
adunay masaligong mga pagdahum sa ilang kahibulongan 
nga waykatapusang kaugmaon. Kini usa ka espesyal nga 
pagsangkap sa grasya nga naglakip sa duha panalangin ug 
kalipay samtang himatyon. Kini usa ka kahibulongang bahan-
di sa grasya alang kanimo sa pagpaabot. Ikaw nasayod asa 
ka paingon. Mao kini ang mabuhat sa pagtoo. Kini nagahatag 
kanimo sa abilidad nga makakita sa dimakita. Ang relasyon 

sa panalangin dinhi sa panahon sa panalangin didto sa 
eternidad makit-an diha sa grasya sa kamatayon tungud kay 
kini nagadala sa imong pokus ngadto sa waykatapusang mga 
ganti.

Sa dihang ang Pangulong Pastol nagapakita, 
ikaw modawat sa walay pagkahanaw nga korona 
sa himaya. (1 Pedro 5:4)

Bulahan kadtong kinsa nangamatay diha sa 
Ginoo. (Pinadayag 14:13)

Bisan pa og ako maglakaw latas sa walog sa 
anino-sa-kamatayon, ako dili mahadlok sa 
kadaot [kasakit, pag-antos]; kay Ikaw naglakaw 
uban kanako; ang Imong baston ug ang Imong 
sungkod, sila maghupay kanako. (Salmo 23:4)  

Hawud nga grasya nagalakip sa imong mga ganti nga 
nakuha dinhi sa panahon ug masinati didto sa langit.

Aron sa kapanahonan nga umaabot Siya magpakita 
sa hawud nga mga bahandi sa Iyang grasya tungud 
sa kaayo ngari kanato. (Mga Taga-Efeso 2:7)

Ikaw adunay usa ka sugo gikan sa Dios
sa pagtubo pinaagi sa grasya ug kahibalo labot Kaniya

Busa, andama inyong mga hunahuna sa kali-
hukan, pagmakalmahon ug ipunting inyong pag-
laum sa hingpit diha sa grasya nga pagadad-on 
diha kaninyo sa pagpadayag ni Jesu-Kristo.
(1 Pedro 1:13)

Kaaway sa grasya ang legalismo. Usa ka legalista ang 
usa-ka-tawo kinsa nagahunahuna nga maimpres ang Dios
sa iyang maayong mga binuhatan. Sagad ang mga legalista 
may kamatarong-nga-kinaugalingon, maghukum sa uban 
ug kusog maglabotlabot sa mga butang diin wala silay 
kalambigitan. Ang mga legalista mahinamon sa pagtudlo 
kanimo unsaon aron mahimong usa ka maayong Kristoha-
non. Ayaw gayud pabitik niini nga paagi-sa-pagpakabuhi.

Ang Dios nagapaabot kanimo sa pagkinabuhi pinaagi 
sa grasya ug magtratar sa uban pinaagi sa grasya. Ang 
pagkasinati sa grasya usa ka maanindot nga mapangisipong-
batasan.

Hunahunaa ang grasya ug ipakita ang grasya 
alang sa tanan diha sa mga hut-ong sa imong 

impluwensiya

Tugoti ang imong sinultihan sa kanunay pinasikad 
sa grasya, nga daw tinimplahan sa asin, aron nga 
ikaw masayod og unsaon gayud nimo pagtubag 
ang matag tawo. (Mga Taga-Colosas 4:6)   

Pagkasinati sa Grasya
kahimanan sa pangsulbad-og-problema #4

Nagasulbad og problema sa legalismo, Kristohanon nga 
maayong mga buhat ug ang tawo nga naningkamot sa 

pagpuypuy sa Dios

Pagkasinati sa Doktrina
Kahimanan sa Pangsulbad-og-Problema #5

Pagkasinati sa doktrina mao ang pagbaton sa Pulong sa 
Dios sulud sa imong kalag ug panghunahuna uban sa divine 
nga panglantaw.

Hununga ang pagpahiayon niining kalibutana, 
apan pagausba pinaagi sa pagbag-o sa imong 
hunahuna. Paghunahuna sa maayong paghu-
kum, kay ang Dios misangon sa matag usa 
kanato og usa ka sukaranong panghunahuna 
gikan sa Iyang Pulong. (Mga Taga-Roma 12:2-3) 

Ang Imong Pulong mao ang lampara sa akong 
mga tiil ug ang kahayag sa akong dalan.
(Salmo 119:105)

Matag problema sa kinabuhi adunay usa ka solusyon 
nga gisulat diha sa Pulong sa Dios

Samtang ikaw maggamit sa Pagkasinati sa Doktrina, 
imong makaplagan sa imong-kaugalingon og mangutana, 
“Unsa man ang gisulti sa Bibliya mahitungud niini?” Imong 
makita og unsa ang kalambigitan sa Pulong sa Dios matag 
natad sa imong kinabuhi. Ang doktrina sa Bibliya nagagiya ug 
nagapadasig kanimo uban sa kamatuuran.

Ako migiya kanimo padulong sa dalan sa kaa-
lam; Ako mitultol kanimo sa matarong nga mga 
dalan. Sa dihang ikaw maglakaw, ang imong 
mga lakang wala gayuy makababag; ug kon ikaw 
modagan, ikaw dili madam-ag. Pagkat-on sa 
instruksiyon; ayaw buhii. Bantayi siya, kay siya 
ang imong kinabuhi. (Mga Proberbio 4:11-13)

Ang Imong mga Pulong nakaplagan ug Ako 
silang gikaon; ang Imong mga Pulong nahimong 
usa ka kasadya alang kanako ug kahimuut sa 
akong kalag. (Jeremiah 15:16)

Pagkasinati sa Doktrina
kahimanan sa pangsulbad-og-problema #5

Nagasangkap og solusyon sa bisan-unsang problema

Personal nga Kasigurohan sa Padulngan
Kahimanan sa Pangsulbad-og-Problema #6

Kini usa ka dugang sa unang lima nga kahimanan sa 
pangsulbad-og-problema. Ikaw naglambo sa punto diin ang 
imong pokus ngadto ni Ginoong Jesu-Kristo maslabaw pa 
kay sa imong kaugalingon. Samtang ikaw magbiya sa imong 
personal nga adyenda ug maglakaw padulong sa pultahan 
sulud sa adyenda sa Dios niining panahona ikaw magsugod 
og pagsabut sa plano sa Dios alang sa imong kinabuhi. Ang 
imong kinabuhi nagadawat sa kahulugan ug katuyoan. Ikaw 
nasayod og nganong anaa ka dinhi. Karon ikaw anaa na sa 
adyenda sa Dios, dili na sa imoha.

Adunay daghan nga mga plano sulud sa kasing-
kasing sa usa ka tawo apan ang katuyoan sa Ginoo 
gayud ang mopatigbabaw. (Mga Proberbio 19:21)

Ang personal nga kasigurohan sa padulngan nagadasig 
kanimo sa paghimo sa imong mga prayoridad nga husto. Ikaw 
mouswag agi sa espirituhanong pagsalig-sa-kaugalingon 
ngadto sa espirituhanong kaugalingnan ug hangtod sa 
espirituhanong pagkahamtong. Ikaw makabarog sa imong 
kaugalingon nga naggamit sa Pulong sa Dios nga imong 
gitipigan sulud sa imong kalag. Ikaw dili kinahanglan nga 
magsalig sa uban aron motabang kanimo, motambag kanimo 
o mopadasig kanimo.

Personal nga Kasigurohan sa Padulngan
kahimanan sa pangsulbad-og-problema #6

Nagasulbad sa problema sa sayup nga mga prayoridad,
pagkatuhup-sa-kaugalingon ug “nganong anaa ko dinhi?”

Personal nga Gugma alang sa Dios
Kahimanan sa Pangsulbad-og-Problema #7

Ang Bibliya nagamando kanato sa paghigugma sa Dios.

Ikaw maghigugma gayud sa Ginoo imong Dios 
sa tibuuk nimong kasingkasing, ug sa tibuuk 
nimong kalag, ug sa tibuuk nimong hunahuna. 
(Mateo 22:37)

Bisan pa og ikaw wala makakita Kaniya, ikaw 
naghigugma Kaniya, ug bisan pa og ikaw dili 
makakita Kaniya karon, apan nagtoo diha Kaniya, 
ikaw sa hilabihan nga nagsadya uban sa kalipay 
nga dimalitok ug puno sa himaya. (1 Pedro 1:8)

Kon ang Bibliya nagasulti kanato sa paghigugma sa Dios, 
kini nagasugyot nga kita kinahanglang makaila gayud Kaniya. 
Kon ikaw wala makahibalo sa Iyang Pulong, ikaw wala 
makaila Kaniya ug ikaw dili gayud makahigugma Kaniya. 
Kini ang hinungdan og nganong importante ang pagtoon sa 
Bibliya. Kon masdaghan ang nakat-onan nimo mahitungud 
Kaniya, mas nahigugma ka Kaniya, ug mas nahigugma ka 
Kaniya, mas nagkadako pa ang imong gana sa pagkat-on 
mahitungud Kaniya. 

Si bisan-kinsa nga nagabaton sa Iyang Pulong, 
diha kaniya ang gugma sa Dios sa tinud-anay 
nahingpit. Pinaagi niini kita nasayod nga kita 
anaa Kaniya; ang tawo kinsa nagasulti nga siya 
nagasunud Kaniya katungdanan gayud sa iyang-

kaugalingon sa paglakaw sa susamang paagi 
nga Siya naglakaw. (1 Juan 2:5-6) 

Ang paagi nga mahibaloan nimo nga gihigugma nimo ang 
Dios mao ang imong pagsunud Kaniya. Siya dili mosugo 
kanimo sa pagbuhat og usa ka butang nga dili nimo maka-
yang himoon. Busa, gugma ang pagsulay. Ang pagsulay mao, 
ikaw ba mosunud sa Dios?

Kon ikaw nahigugma Kanako, ikaw mosunud sa 
Akong mga sugo. (Juan 14:15)

Unta ang Ginoo magtultol sa inyong mga ka-
singkasing ngadto sa gugma sa Dios ug ngadto 
sa pagkamatinumanon ni Kristo. 
(2 Mga Taga-Tesalonica 3:5)

Kining kahimanan sa pangsulbad-og-problema nagapa-
dasig sa mga ginikanan ug mga anak sa pagsunud sa mga 
sugo niini nga yugto:

Mga anak, sunda ang inyong mga ginikanan 
diha sa Ginoo, kay kini ang husto. Tahura ang 
inyong amahan ug inahan … Mga amahan, 
ayaw hagita ang inyong mga anak nga masuko, 
hinoon pagmatuto kanila pinaagi sa disiplina ug 
instruksiyon gikan sa Ginoo.
(Mga Taga-Efeso 6:1-4)

Ang gugma usa ka kaligdong. Ang personal nga gugma 
alang sa Dios mao ang kinadak-ang makapadasig nga 
kaligdong nga imong maangkon. Kining kahimanan sa 
pangsulbad-og-problema nagahatag kanimo og kapasidad sa 
kinabuhi.

Personal nga Gugma alang sa Dios
kahimanan sa pangsulbad-og-problema #7

Mao ang motibasyon aron magmatinumanon sa
plano sa Dios

Dipersonal nga Gugma
alang sa Tanang Katawhan
Kahimanan sa Pangsulbad-og-Problema #8

Kon ang usa-ka-tawo nagaingon, ‘Ako nahigugma 
sa Dios,’ ug nagalagot sa iyang igsoon, siya usa 
ka bakakon; kay ang tawo kinsa wala nahigugma 
sa iyang igsoon kang kinsa siya nakakita, dili 
gayud mahigugma sa Dios kang kinsa siya wala 
makakita. Ug kini nga kamandoan anaa kita 
gikan Kaniya, nga ang tawo kinsa nagahigugma 
sa Dios kinahanglang maghigugma sa iyang 
igsoon usab. (1 Juan 4:20-21)

Ang dipersonal nga gugma usa ka mahinungdanong-
sangkap sa kaligdong ug kinahanglanon-kaayo alang sa 
pagtigayon sa ubang katawhan. Oo, ang mga tawo diperpekto, 
ug ang tanan adunay kinaiyang makasasala. Ang gugma wala 
gidesinyo nga molihok lamang kon ikaw adunay maayong 
relasyon sa uban. Paghunahuna kalabot sa labing salawa-
yong tawo nga imong nailhan. Ako magtawag kanila og SSH’s, 
salikwaut salawayong mga hanggaw. Ang Dios nagaingon 
nga ikaw maghigugma gayud sa SSH’s. Kini dili gayud sayon. 
Kini nagakinahanglan og dipersonal nga gugma, dili personal 
nga gugma. Kini nga sugo gikan sa Dios nagapahimo sa mga 
Kristohanon nga talagsaon. Kita maghigugma gayud sa atong 
mga kaaway. Kini wala nagakahulugan nga kita dili makig-
away alang sa pagpanalipod sa atong nasod, mga panimalay 
ug mga pamilya. Kini nagatudlo nga kita magsunud gayud 

sa ehemplo ni Kristo ug maghigugma sa tanang katawhan 
gamit ang dipersonal nga gugma.

Ang problema moabut sa dihang ikaw magsulay sa pag-
higugma sa katawhan gamit ang personal nga gugma. Ang 
katawhan mopasagmuyo kanimo, sigurado gayud kana. 
Ang pagkasuko o pagreak sa laing pipila ka panghunahuna 
o binaba nga sala usa ka sayup. Ang hustong paagi nga 
himoon mao ang pagbalhin gikan sa personal ngadto 
sa dipersonal nga gugma. Ang dipersonal nga gugma dili 
pinasikad diha sa ubang tawo o sa iyang mga lihok. Kini 
pinasikad diha kanimo ug sa imong integridad gikan sa 
tinubdan sa imong personal nga gugma alang sa Dios. Ang 
imong personal nga gugma alang sa Dios ug paggamit sa 
dipersonal nga gugma mosulbad sa tanang matang sa mga 
problema sa imong kinabuhi.

Ako mag-ampo nga imong gugma unta magtubo 
og anam-anam diha sa kahibalo ug kaalam. 
(Mga Taga-Filipos 1:9)

Magmaluloy-on kamo sa usag usa, magmalumog-
kasingkasing, magpasayloay sa usag usa, mai-
ngon sa Dios pinaagi ni Kristo nakapasaylo 
kaninyo. (Mga Taga-Efeso 4:32)

Dipersonal nga Gugma alang sa Tanang Katawhan
kahimanan sa pangsulbad-og-problema #8
Nagasulbad og mga problema sa katawhan

Pakig-ambit sa Kalipay sa Dios
Kahimanan sa Pangsulbad-og-Problema #9

Kini nagahatag kanimo sa pamaagi aron dili gayud ma-
himong dimalipayon. Ang pagkamalipayon nagagikan sa 

imong relasyon diha ni Jesu-Kristo, dili sa katawhan o mga 
sirkumstansiya. Ang yawi sa pakig-ambit sa kalipay sa Dios 
mao ang pagpabilin sa imong pokus diha ni Jesu-Kristo ug sa 
padayong pagtoon ug paggamit sa Pulong sa Dios.

Tagbawa kami inig ka buntag sa Imong dima-
pakyas nga gugma aron kami manag-awit sa 
kasadya ug makabaton sa suludnong kalipay sa 
tanan namong mga adlaw. (Salmo 90:14)

Pagkamalipayon sa tawo kinsa nagapangita 
sa kaalam ug sa tawo kinsa nagaangkon sa 
panabut. (Mga Proberbio 3:13)

Padayon pagbaton sa kalipay diha sa Ginoo sa 
tanang panahon. (Mga Taga-Filipos 4:4)

Pagpapuno diha sa pagkahingpit sa Dios.
(Mga Taga-Efeso 3:19)

Adunay tulo ka konsepto sa kalipay:

(-K) Negatibong K mao ang kalipay ang usa ka tawo 
nagatinguha sa pagpangita pinaagi sa pipila ka sistema sa 
kalibutan, sama sa materyal nga mga butang. Tingali ikaw 
naghunahuna nga ang pagdaog sa lotto mohatag og kalipay. 
Daghang katawhan ang nakadaog sa lotto ug nakaplagan 
nga sila dimalipayon gihapon. Kini nga kalipay dili molungtad.

(K) Kini ang nyutral nga kalipay ug ang tanan nga 
dimagtotoo makahimo sa pag-angkon. Kini mahimong 
makaplagan diha sa kaminyoon, o pamilya o propesyon.

(+K) Plas K mao ang kalipay sa Dios. Kini ang kalipay 

ug katagbawan nga anaa lamang sa mga Kristohanon. Si 
Jesu-Kristo gani adunay +K ibabaw sa krus tungud kay Siya 
nasayod nga Siya nagsunud sa plano sa Amahan.

Si Jesus, ang magmumugna ug maghihingpit 
sa pagtoo, kinsa tungud sa kasadya nga gipahi-
mutang diha Kaniya milahutay sa krus, gibaliwala 
ang kaulaw, ug milingkod diha sa toong kamut sa 
trono sa Dios. (Mga Hebreohanon 12:2) 

Tingali imong maagian ang wamahitakus nga pag-antos 
apan ikaw makahimo pagbaton sa susamang +K nga anaa 
ni Kristo. Ang paagi sa pagbuhat niini mao ang pagpabilin sa 
fellowship ug paggamit sa pagtoo-pahulay. Apan kon ikaw 
mahimong mapait ug puno sa kalooy-sa-kaugalingon, ikaw 
mouswag paingon sa mga sala sa pagkaarogante. Unya ikaw 
mamahimong hinuptan sa imong mga problema. Ang imong 
+K mawagtang.

Si Jesu-Kristo miingon sa Iyang mga disipulo, ug kanato, 
“Kining mga butanga Akong gisulti kaninyo aron nga ang 
Akong kasadya maanaa unta kaninyo ug kanang inyong 
kasadya unta mahingpit.” (Juan 15:11).   

Ang kalipay sa Dios gipaila pinaagi sa kadaitan, katag-
bawan, kapasidad sa kinabuhi, ug kaugalingong-motibasyon. 
Kadaitan sa kalag mao ang suludnong kalinaw, hingpit nga 
pagsalig diha sa perpektong plano sa Dios. Katagbawan mao 
ang pagkakontento og unsay anaa kanimo ug kinsa ka. Ikaw 
makamatikud nga ang kalipay walay kalambigitan ngadto 
sa katawhan o mga sirkumstansiya, ug ikaw maghuput sa 
mga detalye sa kinabuhi sa hustong-panahum. Kapasidad 
sa kinabuhi nagagikan sa katagbawan. Kon ikaw kontento, 
ikaw adunay kapasidad sa imong panalangin gikan sa Dios. 
Kaugalingong-motibasyon nagakahulugan nga ang imong 
kalipay nagagikan sa sulud. Ikaw dili mag-usik og panahon 

sa pagpaabot sa usa-ka-tawo o usa-ka-butang sa paglipay 
kanimo.

Ako nakat-on nga makontento sa bisan-unsang 
mga sirkumstansiya nga anaa kanako. Ako ka-
hibalo unsaon sa pagdumala uban sa kamapa-
hiubsanong pamaagi ug ako kahibalo unsaon 
pagkinabuhi diha sa kauswagan; sa bisan-unsa 
ug sa matag sirkumstansiya akong nakat-onan 
ang sekreto sa pagkabuhong ug pagkagutom, 
pulos sa pagkamadagayaon ug pag-antos nga 
panginahanglanon. Ako makahimo sa tanang 
mga butang pinaagi Kaniya kinsa nagapalig-on 
kanako. (Mga Taga-Filipos 4:11-13)

Sa dihang ang mabalak-ong panghunahuna 
magsanay sulud kanako, ang Imong mga paghu-
pay magpahimuut sa akong kalag. (Salmo 94:19) 

Pakig-ambit sa Kalipay sa Dios
kahimanan sa pangsulbad-og-problema #9

Mao ang hingpit nga kalipay, kadaitan sa kalag,
katagbawan ug kapasidad sa kinabuhi

Okupasyon Uban ni Kristo
Kahimanan sa Pangsulbad-og-Problema #10

Diyutay ra gayud kaayong katawhan ang gihigugma sa 
paagi nga gusto silang higugmaon o gitratar sa paagi nga 
gusto silang itratar. Kini nagagikan sa layo sa kamatuuran 
nga mga pagdahum. Kon wala ang doktrina sa Bibliya ug 
ang aplikasyon sa kahimanan sa Dios nga pangsulbad-og-
problema, kini dikalikayan nga kining layo sa kamatuuran 
nga mga pagdahum makamugna sa kahigawad ug dakong 

kawalay-kasigurohan.
Okupasyon uban ni Kristo mao ikaw ang nagbutang 

sa imong empasis diha sa Dios imbis sa katawhan. Ikaw 
nagkuha sa imong kadasig ug pagsalig gikan sa imong Ginoo 
ug Manluluwas, dili gikan sa katawhan o mga sirkumstan-
siya. Ang divine nga panglantaw mipuli sa tawhanong pang-
lantaw.

Kini dili na gayud ako kundili si Kristo anaa 
kanako. (Mga Taga-Galacia 2:20)

Sa dihang ikaw naokupar uban ni Kristo, Siya ang 
imong modelo ug ang hinungdan sa imong konsentrasyon. 
Pangandam kanunay sa pagtubag ni bisan-kinsa nga ma-
ngutana kanimo sa hinungdan sa paglaum ug pagsalig nga 
anaa kanimo.

Pagbalaan ni Kristo isip Ginoo sulud sa inyong 
mga kasingkasing, pangandam kanunay sa pag-
panalipod gikan sa matag-tawo nga mangutana 
kaninyo sa paghatag og kapasikaran alang sa 
paglaum nga anaa kaninyo, apan pinaagi sa 
pagkamalumo ug kamatinahuron. (1 Pedro 3:15)

Ang pagkab-ot ngadto sa Okupasyon 
Uban ni Kristo inanay 

samtang ikaw nagtubo paingon sa 
espirituhanong pagkahamtong

Ang kalinaw sa Dios nga labaw pa sa tanang 
panabut ang mobantay sa inyong mga kasing-
kasing ug mga hunahuna diha ni Kristo Jesus. 
(Mga Taga-Filipos 4:7)

Diha Kaniya kinsa makahimo sa paglikay kaninyo 
gikan sa pagkapandol, ug paghimo kaninyo 
pagbarog atubangan sa presensiya sa Iyang 
himaya nga waysayup uban sa dakong kasadya, 
ngadto sa bugtong Dios atong Manluluwas, 
pinaagi ni Jesu-Kristo atong Ginoo, ang himaya, 
kaharianon, kamandoan ug awtoridad, sa 
wala pa ang tibuuk panahon ug karon ug sa 
kahangturan. (Jude 1:24-25)

Okupasyon Uban ni Kristo maoy usa sa kinadak-ang 
katigayunan nga mahimo nimong maangkon. Kini maang-
kon nimo pinaagi sa pagbaton sa hunahuna ni Kristo. 
Ikaw makapakita niini sa paagi nga ikaw maghunahuna ug 
magkinabuhhi sa imong kinabuhi, ug balikbalik nga pagre-
presentar Kaniya ngadto sa uban.

Okupasyon Uban ni Kristo
kahimanan sa pangsulbad-og-problema #10

Nagasulbad sa problema sa layo sa kamatuuran nga mga 
pagdahum ug nagapunting sa kinabuhi diha ni Jesu-Kristo

PAGTUBO NGADTO SA ESPIRITUHANONG 
PAGKAHAMTONG

Ang Dios buut nga ikaw magtubo ngadto sa espirituha-
nong pagkahamtong ug magdala Kaniya sa kinatas-ang 
kahimayaan dinhi sa panahon ug didto sa eternidad. Mao 
kini ang imong tumong. Pinaagi sa Iyang mga kasangkapan 
sa grasya anaa kanimo ang tanan nimong gikinahanglan sa 
pagtuman niini. Karon kini nagaagad ra kanimo! Isangyaw 
si Jesu-Kristo niadtong sulud sa imong mga hut-ong sa 
impluwensiya aron nga sama sa usa ka magneto, si Kristo 
makakabig sa tanan padulong Kaniya. 

Imong Pastor-Magtutudlo

Pagkat-on ilalum sa ministeryo sa usa ka kwalipikado nga 
pastor-magtutudlo maoy usa ka absolutong gikinahanglan 
alang sa espirituhanong pagkahamtong. Gawas niini ikaw 
mahimong magtubo og diyutay apan ikaw dili gayud ma-
katubo sa hingpit nga kalamboan. Ikaw dili makahimo 
pagtudlo sa imong-kaugalingon nga mahimong ham-
tong sa espirituhanon.

Ang problema sa daghang mga Kristohanon pagkakaron 
mao nga sila nangaluwas sulud sa dugay nang panahon ug 
hinoon ilang giusikan ang ilang panahon sa pagpaningkamot 
pagkab-ot sa espirituhanong pagkahamtong pinaagi sa ilang 
kaugalingon.

Sa makadaghan ang mga tawo mosulti nako, “Akong 
nabasa ang Bibliya gikan sa sinugdanan hangtod sa kina-
tapusan.” Akong pangutan-on, “Mihimo ba kini kanimo nga 

usa ka masmaayo nga Kristohanon?” Wala. Pagbasa sa 
Bibliya, pagmemorya sa Kasulatan, o sugdan ang adlaw 
uban sa usa ka debosyonal dili maoy pamaagi nga ikaw 
magtubo espirituhanon. Wala gayuy sayup niini apan dili kini 
ang proseso alang sa tulin nga pagtubo, nga gisugo diha sa 
protokol nga plano sa Dios.

Ang Bibliya dili usa ka nobela 
Kini usa ka teksbok nga kinahanglan gayud itudlo

Kini ang hinungdan og ngano ang Dios nagahatag kanimo 
og usa ka pastor. Ang iyang trabaho mao ang pagtudlo 
kanimo sa Bibliya. Ang mga pastor adunay usa ka dako-
kaayong responsibilidad ngadto sa Dios sa pagtoon, pag-
andam ug sa hustong pagtudlo sa Pulong sa Dios. Kon 
ikaw magpasakup sa ministeryo sa usa ka maayo sa Bibliya 
nga pastor-magtutudlo, usa ka tawo nga nabansay diha sa 
mga pinulongan sa Bibliya (Griyego, Hebreyo ug Aramaic), 
ug adunay bakgrawon diha sa Bibliyanhong kasaysayan, 
ug makahimo sa paghubit ug pagkategoriya sa doktrina, 
mao kini ang tawo nga modala kanimo sa espirituhanong 
pagkahamtong.

Ang espirituhanong gasa sa pastor-magtutudlo gihatag 
ngadto sa kalalakin-an kinsa makahimo pagkaplag sa 
kasayuran nga imong gikinahanglan ug unya tukmang itudlo 
kini diha kanimo. Sa bug-os gikinahanglan kini alang kanimo 
sa paglingkod nga dimaglihok, pagpaminaw ug pagkonsentrar 
kon nagkat-on sa Pulong sa Dios. Kon wala kini nga disiplina-
sa-kaugalingon, ikaw dili gayud motubo sa espirituhanon. 
Tingali kini malisud nga unahon ang pagtoon sa Bibliya labaw 
sa tanang butang apan ikaw nanginahanglan sa pagbuhat 
niini kon ikaw nagtinguha sa paghimaya sa Dios sa labing-
hataas.  

Protokol sa Pag-ampo

Sa takna sa kaluwasan, ang matag Kristohanon mama-
himong usa ka harianong pari, makahimo sa pag-ampo ug 
makapadangat sa mga hangyo direktamente ngadto sa 
Dios nga Amahan. Ang Dios midesinyo sa hustong paagi sa 
pagduul Kaniya pinaagi sa pag-ampo. Kini ang Iyang protokol 
og unsaon pagsulud sa Iyang lawak sa harianong-lingkora-
nan sa grasya. Kon ikaw dili mosunud sa protokol sa Dios 
ang imong mga pag-ampo dili gayud dunggon o tubagon.

Unsaon pag-ampo:

- 	Pagbaton sa fellowship ug pagpuno sa Balaang Espiritu 
pinaagi sa pagsugid sa bisan-unsang nahibaloan nga mga 
sala ngadto sa Dios nga Amahan.

- 	Han-ay: 
Isulti ang imong pag-ampo ngadto sa Dios nga 

Amahan.
Pinaagi sa gahum sa Balaang Espiritu.
Taposa pinaagi sa ngalan ni Ginoong Jesu-Kristo.

Mapasalamaton sa kanunay alang sa tanang 
mga butang pinaagi sa ngalan sa atong 
Ginoong Jesu-Kristo ngadto sa Dios, maingon 
ang Amahan. (Mga Taga-Efeso 5:20)

Kon ikaw mag-ampo, sulud ngadto sa imong 
lawak, isira ang imong pultahan ug pag-ampo 
ngadto sa imong Amahan. (Mateo 6:6)

Unsay angay iampo:

Pagpasalamat. Pagkamapasalamaton, pagdayeg ug 
pagpasalamat ngadto sa Dios alang sa Iyang matag-adlaw 
nga mga pagsangkap sa grasya.

Sa tanang-butang paghatag og pasalamat; kay 
kini ang kabubut-on sa Dios alang kaninyo pina-
agi ni Kristo Jesus. (1 Mga Taga-Tesalonica 5:18)

Igugol ang inyong-kaugalingon sa pag-ampo, 
pagmabinantayon niini uban sa usa ka batasan 
sa pagpasalamat. (Mga Taga-Colosas 4:2)

Mga pagpangaliya.

-	 Pag-ampo alang sa uban.
-	 Pag-ampo alang sa imong nasod ug sa iyang liderato.
-	 Pag-ampo alang niadtong kinsa nagtinguha sa pag-

buhat kanimo og kadaot.

Bisan-unsa imong pangayoon pinaagi sa Akong 
ngalan, kana akong buhaton; aron nga ang 
Amahan mahimaya diha sa Anak. (Juan 14:13)

Ako nag-awhag nianang mga pangamuyo ug 
mga pag-ampo, mga petisyon ug mga pagpa-
salamat, pagahimoon sa ngalan sa tanang 
kalalakin-an, alang sa mga hari ug sa tanan 
kinsa may awtoridad, aron nga kita magkinabuhi 
sa usa ka makalma ug malinawon nga kinabuhi 
diha sa tanang pagkadiosnon ug dignidad.
(1 Timoteo 2:1-2)

Higugmaa ang inyong mga kaaway ug pag-ampo 
alang niadtong kinsa maglutos kaninyo.
(Mateo 5:44)

Pagmaya diha sa paglaum, pag-agwanta
diha sa kasakitan, paglahutay diha sa 

pag-ampo. (Mga Taga-Roma 12:12) 

Mga petisyon ug Mga pagpangaliyupo.

- 	Pag-ampo alang sa imong-kaugalingon.
- 	Paghangyo sa pagkonsagrar sa pagkaon.

Kon si bisan-kinsang tawo walay kaalam, tugoti 
siyang mangayo sa Dios ug kini ihatag diha 
kaniya. (Santiago 1:5)

Kay ang tanang gihimo sa Dios maayo, ug 
wala gayuy isalikway kon kini gidawat uban sa 
kamapasalamaton; kay kini nakonsagrar pinaagi 
sa Pulong sa Dios ug pag-ampo.
(1 Timoteo 4:4-5)

Nganong ikaw kinahanglang mag-ampo:

- 	Sugo gikan sa Dios. 
- 	Tabang sa panahon sa panginahanglan.

Unya ikaw motawag diri Kanako ug moduul 
ug mag-ampo diri Kanako, ug Ako maminaw 
kanimo. (Jeremiah 29:12)

Busa magduul kita uban sa pagsalig ngadto 
sa trono sa grasya, aron nga kita makadawat 

sa kalooy ug makakaplag sa grasya alang sa 
pagtabang sa panahon sa panginahanglan.
(Mga Hebreohanon 4:16)

Ang Balaang Espiritu nagahimo sa pagpangaliya 
alang kanimo: 

Ang Balaang Espiritu usab nagatabang sa atong 
pagkamahuyang; kay kita wala mahibalo unsaon 
sa pag-ampo nga angayan gayud, apan ang 
Espiritu Mismo nagapangaliya alang kanato. 
(Mga Taga-Roma 8:26)

Mga Hinungdan Nganong Imong Pag-ampo Dili Tu-
bagon:

- 	Wamasugid nga sala sa imong kinabuhi.

Kon ako magtamud og kadaotan sulud sa akong 
kasingkasing, ang Ginoo dili mamati.
(Salmo 66:18)

- Kapakyas sa paggamit sa hustong han-ay alang sa 
pag-ampo. Pag-ampo ngadto sa Dios nga Amahan, pinaagi 
sa gahum sa Balaang Espiritu, ug taposa pinaagi sa ngalan ni 
Ginoong Jesu-Kristo.

Bisan-unsa imong pangayoon sa Amahan pina-
agi sa Akong ngalan Siya maghatag diha kanimo. 
(Juan 15:16)

- 	Pagkawala sa pagtoo.

Ang tanang mga butang inyong pangayoon pi-

naagi sa pag-ampo, pagtoo, inyong madawat. 
(Mateo 21:22)

- 	Sayup nga motibasyon.

Ikaw nangayo ug wala makadawat, tungud kay 
ikaw nangayo uban sa sayup nga mga motibo. 
(Santiago 4:3)  

- 	Pagsalikway sa tambag sa Dios.

Paminaw sa tambag ug dawata ang disiplina, 
aron nga ikaw mahimong maalamon sa tibuuk 
nimong kinabuhi. (Mga Proberbio 19:20)

- 	Dili pagbuut sa Dios.

Kini mao ang kompiyansa nga kita anaa atu-
bangan Kaniya, nga, kon kita mangayo bisan-
unsa sumala sa Iyang pagbuut, Siya mamati 
kanato. (1 Juan 5:14)

Ang Dios nagatubag sumala sa Iyang pagtakda,
dili imoha

- 	Kaarogante sa pagpetisyon.

Didto sila nanagsinggit, apan Siya dili motubag 
tungud sa garbo sa daotang katawhan. Sa way-
duhaduha ang Dios dili mamati sa usa ka haw-
ang nga singgit ni ang Makagagahum-sa-tanan 
motagad niini. (Job 35:12-13)

- 	Kakulang sa kalinaw sa panimalay.

Kamo mga bana sa samang paagi, pagpuyo 
uban sa inyong mga asawa diha sa usa ka 
panagsinabtanay nga paagi. Ug pakitag pagta-
hod kaniya isip usa ka isigkamanununod sa 
grasya sa kinabuhi, aron nga ang inyong mga 
pag-ampo dili masanta. (1 Pedro 3:7)

- 	Ang espirituhanong pagtubo dili usa ka prayoridad.

Ikaw mogiya kanako uban sa Imong Pulong 
sulud sa akong kalag. (Salmo 73:24)

-	 Ikaw dili usa ka magtotoo diha ni Jesu-Kristo. Ang 
bugtong pag-ampo nga ang usa ka dimagtotoo makahimo sa 
pag-ampo mao ang pag-ampo alang sa kaluwasan.

Kay bisan-kinsa ang motawag diha sa ngalan sa 
Ginoo maluwas. (Mga Taga-Roma 10:13)

Siya kinsa nagatoo diha sa Anak adunay 
waykatapusang kinabuhi; siya kinsa wala naga-
too diha sa Anak dili makakita sa kinabuhi apan 
ang kaligutgut sa Dios nagapabilin diha kaniya. 
(Juan 3:36)

Usa ka yanong pag-ampo nagapausab sa imong 
kinabuhi ug imong padulngan

“Amahan, ako motoo.
Ako buut nga modawat ni Jesu-Kristo isip akong 

Manluluwas.”

Pagmapailubon ug pagmakanunayon diha sa pag-ampo

PPP

Ang mga mananaog magbaton sa Hunahuna ni Kristo. 
Pagkat-on sa Pulong sa Dios. Pag-aplay niini sa imong 
kinabuhi. Pagtubo sa espirituhanong pagkahamtong. Pag-
himaya sa Dios samtang ikaw magsundog sa panghunahuna 
ni Jesu-Kristo ug magrepresentar Kaniya ngadto sa uban 
sulud sa imong mga hut-ong sa impluwensiya.

Paminawa ang Pulong sa Dios nga gitudlo diha kanimo 
pinaagi sa usa ka kwalipikado-kaayo nga pastor-magtutudlo.  

Kay gumikan niini kita kinahanglan maghatag og 
masdakong pagtagad sa unsay atong nadungog, 
aron nga kita dili maanod palayo gikan niini.
(Mga Hebreohanon 2:1)

Hupti unsay imong nadungog. Ang mga sugo sa Dios dili 
lisud. Ang paghuput nila nagakinahanglan og pagsugut sa 
awtoridad sa Dios ug sa makanunayong pagtoon ug pag-
aplay sa Iyang Pulong.

Kini mao ang gugma sa Dios, nga kita maghuput 
sa Iyang mga sugo, ug ang Iyang mga sugo dili 
lisud. (1 Juan 5:3)

Pagtubo ngadto sa espirituhanong pagkahamtong. Kini 
ang plano sa Dios alang kanimo.

Paghatag instruksiyon ngadto sa usa ka maala-
mong tawo ug siya mahimong masmanggia-
lamon; tudloi ang usa ka matarong nga tawo ug 
siya mopadako sa iyang kahibalo. Okupasyon 
uban sa Ginoo mao ang sinugdanan sa kaalam, 

ug ang kahibalo maoy panabut. Kay pinaagi 
kanako ang imong mga adlaw magkadaghan ug 
ang katuigan sa kinabuhi idugang diha kanimo. 
(Mga Proberbio 9:9-11)

PPP mohimo kanimong usa ka mananaog
Pagkat-on - Pag-aplay - Paghimaya

Bisan-unsa ang inyong buhaton, buhata ang 
tanan alang sa paghimaya sa Dios.
(1 Mga Taga-Corinto 10:31) 

Espirituhanong Buylo

Sa pagtubo espirituhanon, ikaw nagkinahanglan sa pag-
baton og positibong kabubut-on alang sa pagtulon-an sa 
Pulong sa Dios. Kon ikaw maghunahuna, “Akong pangi-
taon kini, di igsapayan nako og asa dapita kini, bisan-unsay 
mahitabo, magbaton gayud ako sa Pulong sa Dios sa 
akong kinabuhi,” ikaw positibo! Mao kini ang sinugdanan sa 
espirituhanong buylo.

Ang tanang buylo may kalambigitan ngadto sa Pulong 
sa Dios ug nagatuyok sa duha ka desisyon sa imong 
kabahin. Una ang pagpaminaw sa Pulong sa Dios diha sa 
makanunayong basihanan ubus sa ministeryo sa usa ka 
kwalipikado-kaayong pastor. Ang ikaduha mao ang paghuput 
og unsay imong nadungog. Pagpaminaw ug paghuput ang 
pamaagi nga ikaw mag-establisar og espirituhanong buylo sa 
imong kinabuhi.

Espirituhanong buylo
mao ang pagpaminaw ug paghuput sa Pulong sa Dios

Wala ba kamo masayod nga kadtong kinsa 
magdadagan sa usa ka lumba ang tanan ma-
nagan, apan usa lamang ang nagadawat sa 
premyo? Dagan sa usa ka paagi nga kamo 
ang makadaog … Sila magbuhat niini alang sa 
pagdawat sa usa ka madunot nga purongpu-
rong, apan kita usa ka dimadunot. Busa, ako 
magdagan sa usa ka paagi dili sama sa pagda-
gan nga walay tumong.
(1 Mga Taga-Corinto 9:24-26) 

Espirituhanong buylo mao ang nagapahimo nimo pagpa-
dayon sa unahan pagdagan sa lumba. Pabiling pokus diha 
sa imong tumong nga mao ang pagtubo sa espirituhanong 
pagkahamtong ug paghimaya ni Ginoong Jesu-Kristo ngadto 
sa labing-hataas.

Samtang ikaw mag-abante diha sa imong Kristohanong 
kinabuhi, ikaw makapaabot sa kalibutanong sistema ni Sa-
tanas ug ang mga pagdani dinhi sa kalibutan mosulay sa 
pagbalda kanimo, pagdiskurahe kanimo o pagpildi kanimo. 
Ayaw sila tugoti. Pagmabinantayon!

Pagmabinantayon. Ang imong kaaway, ang 
yawa, anaa nagaukoy sama sa usa ka nagngulob 
nga liyon nangita og usa-ka-tawo aron tukbon.
(1 Pedro 5:8)

Ang Kalasag sa Dios

Isul-ob ang tibuuk kalasag sa Dios aron nga 
ikaw makahimo sa pagpabiling malig-on batok 
sa mga istratehiya sa yawa.

Kay ang atong pagpakigbisog dili batok sa 

unud ug dugo, apan batok sa mga magmamando, 
batok sa mga kagahum, batok sa kalibutanong 
mga puwersa dinhi sa kangitngit, batok sa es-
pirituhanong mga puwersa sa kadaotan didto sa 
langitnong mga dapit.

Busa, gamita ang tibuuk kalasag sa Dios, 
aron nga ikaw makahimo sa pagsukol taliwala 
sa adlaw sa kadaotan, ug naghimo sa tanang-
butang, sa pagpabiling malig-on.

Pabiling malig-on tungud-niini, binaksan ang 
imong hawak sa kamatuuran, ug nagsul-ob sa 
taming sa pagkamatarong.

Ug sinapatosan ang imong mga tiil uban sa 
preparasyon sa ebanghelyo sa kalinaw.

Dugang pa niining tanan, naggamit sa pana-
lipod sa pagtoo uban niini ikaw makahimo sa 
pagpalong sa tanang nagdilaab nga mga pana 
sa daotang tawo.

Ug gamita ang yelmo sa kaluwasan ug ang 
espada sa Espiritu, nga mao ang Pulong sa Dios.

Uban sa tanang pag-ampo ug petisyon pag-
ampo sa tanang higayon pinaagi sa Balaang 
Espiritu, ug kabahin niini, pagmabinantayon uban 
sa tanang kamalahutayon ug petisyon alang sa 
tanang mga santo.

(Mga Taga-Efeso 6:11-18)

Isul-ob
Ikaw maghimo niini sa hunahuna pinaagi sa paggamit sa 
kahimanan  sa Dios sa pangsulbad-og-problema ug ang 
aplikasyon sa doktrina sa Bibliya diha sa imong kalag. Ikaw 
dili makasul-ob niini kon ikaw wala nakakat-on niini. Ikaw 
magkinabuhi sa Kristohanong kinabuhi sulud sa imong kalag. 
Kini ang dapit nga ikaw modaog sa mga gubat sa kinabuhi.

Aron nga ikaw makahimo sa pagsukol
Ikaw mosukol sa mga ataki sa kalibutanong sistema ni Satanas 
ug sa mga tentasyon sa kalibutan pinaagi sa paggamit og 
divine nga kaalam. Ikaw maggamit sa espirituhanong panan-
aw, panabut ug kahibalo.

Naghimo sa tanang-butang
Ikaw makanunayon diha sa pagkat-on sa Pulong sa Dios. 
Ikaw naghunahuna sa hunahuna ni Kristo. Ikaw naghimo sa 
imong katungdanan aron nga maandam.

Pabiling malig-on
Ikaw pabiling malig-on. Ikaw nagpabilin sa imong nahimu-
tangan. Ikaw wala mahimong usa ka nahisugamak nga 
Kristohanon.

Binaksan ang imong hawak sa kamatuuran
Ikaw adunay Pulong sa Dios sulud sa imong kalag. Kini ang 
kamatuuran. Naggamit sa usa ka analohiya, tanan nga isul-
ob sa Romanong sundalo nakadugtong sa bakus. Sa ingon-
usab, tanan sa kinabuhi nakadugtong sa kamatuuran, ang 
Pulong sa Dios sulud sa imong kalag.

Nagsul-ob sa taming sa pagkamatarong
Ikaw adunay giimpyut nga pagkamatarong sa Dios (+P) nga 
gihatag diha kanimo atol sa kaluwasan. Ikaw nagpaugmad 

og kapasidad sa pagkamatarong gikan sa pagtubo ngadto sa 
espirituhanong pagkahamtong.

Sinapatosan ang imong mga tiil uban sa 
ebanghelyo sa kalinaw
Ikaw nakasabut sa ebanghelyo ug sa imong responsibilidad
sa pagsaksi ug pagrepresentar ni Jesu-Kristo dinhi sa ka-
libutan. Ikaw adunay usa ka personal nga kasigurohan sa 
padulngan. Ang imong kalinaw uban sa Dios nagaabot 
pinaagi ni Jesu-Kristo.

Naggamit sa panalipod sa pagtoo
Gamiton nimo ang pagtoo-pahulay nga pagbansaybansay 
ug kini nagapahimo kanimo sa pagpabiling magbarog bisan 
pa sa mga ataki nga ibuno sa kaaway diha kanimo. Ikaw 
mag-agad sa mga saad sa Dios. Ikaw maglambigit sa mga 
panalipod diha sa uban nga mga Kristohanon.

Gamita ang yelmo sa kaluwasan
Ang imong waykatapusang seguridad nagapanalipod sa 
imong ulo, imong panghunahuna. Si Satanas mangita og 
mag-aghat kanimo sa pagduda sa imong kaluwasan.

Gamita ang espada sa Espiritu nga mao ang 
Pulong sa Dios
Ikaw maggamit sa kasinati sa doktrina ug sa divine nga 
panglantaw alang sa pagpabiling malig-on ug pag-abog sa 
mga ataki sa kalibutanong sistema ni Satanas, maingon usab 
sa mga pagdani sa kalibutan.

Uban sa tanang pag-ampo ug petisyon
Ikaw mapailubon ug makanunayon diha sa pag-ampo og 
nasayod nga ang Dios nagatubag sumala sa Iyang pagtakda, 
dili imoha.

Pagmabinantayon

Kay si bisan-kinsa ang natawo gikan sa Dios 
nagabuntog sa kalibutan; ug mao kini ang 
kadaugan nga nakabuntog sa kalibutan; atong 
pagtoo. (1 Juan 5:4)

Ikaw anaa sa usa ka espirituhanong gubat

Isul-ob ang Kalasag sa Dios aron magmadaugon

Divine nga Kamaayo o Tawhanong Kamaayo

Samtang ikaw magpaugmad sa espirituhanong buylo diha 
sa imong kinabuhi, ikaw magmugna sa divine nga kamaayo 
ug magpahimaya sa Dios. Kini nagadala sa mga panalangin 
dinhi sa panahon ug mga ganti didto sa eternidad.

Karon kon si bisan-kinsang tawo nagatukod 
ibabaw sa pundasyon nga bulawan, plata, ha-
miling mga bato, kahoy, dagami o uhut, ang ma-
tag buhat sa tawo mapadayag; kay ang adlaw 
mopakita niini tungud kay kini ikapadayag pina-
agi sa kalayo, ug ang kalayo mismo mosulay 
sa kalidad sa matag buhat sa tawo. Kon ang 
bisan-unsang buhat sa tawo nga natukod niya 
nagapabilin, siya makadawat sa usa ka ganti. 
Kon ang bisan-unsang buhat sa tawo masunog, 
siya makasinati og kapildihan; apan siya sa 
iyang-kaugalingon maluwas, hinoon sa giingon 
sama sa milatas og kalayo.
(1 Mga Taga-Corinto 3:12-15)

Ang pundasyon sa imong kinabuhi mao ang imong kalu-
wasan. Ikaw makahimo  pagtukod ibabaw nianang pundasyon 
sa bulawan, plata ug hamiling mga bato, kini ang divine nga 
kamaayo, o ikaw makahimo pagtukod gamit ang kahoy, 
dagami ug uhut, kini ang tawhanong kamaayo. Adunay usa 
ka kalainan.

Tawhanong Kamaayo mao ang tanan nimong produk-
siyon nga nahimo gawas sa fellowship, sa dihang ikaw 
anaa sa karnalidad tungud sa wamasugid nga sala. Kini nga 
binuhatan mahilakip ngadto sa kategoriya sa kahoy, dagami 
ug uhut. Ang pagkaokupado pinaagi sa katakus sa unud 
(gawas sa fellowship) maoy waykapuslanan. Kini gitawag 
og patay nga binuhatan o tawhanong kamaayo. Tawhanong 
kamaayo dili makapahimaya sa Dios tungud kay kini nahimo 
sa dihang ikaw ubus sa pagkontrolar sa imong kinaiyang 
makasasala.

Divine nga Kamaayo mao ang tanan nimong produksiyon 
samtang ikaw napuno sa Balaang Espiritu ug mao ang 
magantihan nga kategoriya sa bulawan, plata ug hamiling 
mga bato. Ang divine nga kamaayo nagapahimaya sa Dios. 
Kini gitawag og divine nga kamaayo tungud kay kini nahimo 
ubus sa ministeryo sa Dios nga Balaang Espiritu.

Sa dihang ikaw napuno sa Balaang Espiritu 
bisan-unsay imong himoon maoy divine nga kamaayo

Uban sa pagpuno sa Balaang Espiritu, ikaw naghimo og 
bulawan, plata ug hamiling mga bato. Pagtoon sa Bibliya, 
pagsaksi, hustong-kadasig nga paghatag, naghimo sa imong 
trabaho, naghinlo sa imong balay, nagtabang sa imong 
anak sa homework, pag-amuma sa imong mga apo o mga 
ginikanan, ang mga ehemplo sa divine nga kamaayo.

Ang Dios kinsa maoy nagalihok diha kanimo, 
pulos sa pagbuut ug sa paglihok alang sa Iyang 
maayong tinguha. (Mga Taga-Filipos 2:13)

Ang divine nga kamaayo nagapahimaya sa Dios ug ma-
himong gamiton sa Dios. Ang tawhanong kamaayo dili 
makapahimaya sa Dios. Siya dili makagamit niini. Ang divine 
nga kamaayo adunay malungtaron, ug waykatapusang bili. 
Didto sa langit ikaw magantihan alang sa divine nga kamaayo 
apan ikaw dili magantihan bisan diyutay alang sa tawhanong 
kamaayo. Sa pagkatinuud, tanan nimong tawhanong kama-
ayo, imong kahoy, dagami ug uhut, pagasunogon didto sa 
Lingkoranan sa Paghukum ni Kristo. Tanan nga panahon 
ikaw naggugol diha sa maayong mga binuhatan nga nahimo 
gawas sa fellowship maoy usa ka pag-usik-usik.

Ang imo bang produksiyon dinhi sa panahon
mahimong usa ka dakong daub? 

O kini ba magantihan ug magdalag
mga panalangin pagkakaron?

Ang pagpili anaa kanimo

Imong Espirituhanong Gasa

Ang matag Kristohanon gihatagan og usa ka espirituha-
nong gasa atol sa kaluwasan. Ako mogamit sa usa ka bahan 
sa football isip usa ka ilustrasyon, adunay mga guwardiya, mga 
sentro, tackles ug quarterbacks. Ang quarterbacks kasaga-
ran anaa tanan ang atensiyon tungud kay sila sagad ang 
mga gwapo. Ang gasa sa pastor-magtutudlo o ebanghelista 
mahimong makonsiderar nga usa ka quarterback nga po-
sisyon. Adunay katawhan usab diha sa dula nga ilikay ang 
mga gwapo sa mga maot. Kini ang mga guwardiya, tackles 
ug ang sentro.

Kamong tanan nahiusa diha ni Kristo. 
(Mga Taga-Galacia 3:28)

Walay tawo nga maslabaw kay sa uban tungud kay 
kitang “tanan nahiusa diha ni Kristo.” Kita anaa sa susamang 
bahan. Bisan og kon ikaw wala pa nasayod og unsay imong 
espirituhanong gasa (posisyon), kini mahimong magamit. 
Pagmapailubon ug pokus diha sa pagtubo espirituhanon. 
Ang Dios nga Balaang Espiritu mopadayag sa imong gasa 
sa perpektong panahon. Dili ka kinahanglan mahibalo 
sa imong gasa aron nga makapangalagad pinaagi niini. 
Ang Dios nagtugyan sa usa ka pihong dapit alang kanimo 
sulud sa Iyang bahan. Unaha ang pagpalambo sa imong 
espirituhanong pagtubo aron nga ikaw makapangalagad sa 
imong kinatas-ang abilidad sa dihang ikaw pasudlon sa dula.

Usa sa labing kulbahinam nga mga butang 
mahitungud sa pagka Kristohanon mao ang pagkaplag 
sa imong espirituhanong gasa, imong posisyon diha sa 

bahan ni Kristo

Kini nagakinahanglan sa pasensiya ug pagpabilin sa 
pagkat-on sa Pulong sa Dios. Sa dihang ikaw napuno sa 
Balaang Espiritu ug nagkat-on sa Pulong sa Dios ubus sa 
awtoridad sa imong angay nga pastor, ikaw magsugod sa 
paghimo og maayong mga desisyon pinasikad diha sa Pulong 
sa Dios. Ang divine nga panglantaw nagadangat ngadto sa 
maayong mga desisyon ug nagapahimaya ni Ginoong Jesu-
Kristo.

Kon imong paubsan ang Kristohanong kinabuhi
ngadto sa iyang hilabihang kasayon kini ang paghimo 
og maayong mga desisyon matag adlaw pinasikad sa 

unsay gisulti sa Bibliya

Adunay duha ka pamaagi sa paghimaya sa Dios diha sa 
imong kinabuhi. Ang una mao ang paghimaya Kaniya uban 
sa panghunahuna og divine nga panglantaw. Ang ikaduha 
mao ang mahimong usa ka dimakita nga espirituhanong 
bayani isip usa ka Kristohanon nga nag-uswag ngadto sa 
espirituhanong pagkahamtong.

Pagtubo pinaagi sa grasya ug kahibalo sa atong 
Ginoo ug Manluluwas Jesu-Kristo. Alang Kani-
ya ang himaya sa pagkakaron ug sa tibuuk 
eternidad. (2 Pedro 3:18)

Aron nga ang ngalan sa atong Ginoong Jesus 
mahimaya diha kanimo, ug ikaw diha Kaniya, 
sumala sa grasya sa atong Dios ug ni Ginoong 
Jesu-Kristo. (2 Mga Taga-Tesalonica 1:12) 

Ang Dimakitang Bayani

Ako sa makadaghan naghisgot mahitungud sa mga 
bayani. Unsa man ang bayani? Kini dili ang tawo kinsa 
nagadagan alang sa usa ka touchdown. Ako nagpasabut sa 
usa ka dimakita nga espirituhanong bayani kinsa nagtubo 
ngadto sa espirituhanong pagkahamtong. Ang katawhan 
sulud sa katilingban tingali wala nakamatikud kanimo isip 
usa ka dimakitang bayani, apan ang Dios sa wayduhaduha 
nahibalo.

Mahimong usa ka dimakitang bayani

Kini ang laing paagi sa paghimaya sa Dios. Isip usa ka 
dimakitang bayani ikaw sa espirituhanon mag-impluwensiya 
niadtong nagpalibot kanimo sama sa imong pamilya, kau-
banan sa trabaho, kahigalaan, daklit nga mga panagkita ug 
mga myembro sa inyong kongregasyon.

Ang dimakitang mga bayani adunay usa ka impak sa 
nasudnon ug sa makasaysayanon. Ang Dios mogamit sa 
dimakitang mga bayani sa pagpalingkawas sa usa ka nasod. 
Siya gikinahanglan sa matag henerasyon ug sa matag 
hugpong sa panuigon.

Bulahan ang nasod kansang Dios mao ang 
Ginoo, ang katawhan kinsa Siya mipili alang sa 
Iyaha mismong panulundon. (Salmo 33:12)

Isip usa ka dimakitang bayani ikaw mobilin og usa ka 
kapanulundan alang niadtong kinsa magsunud kanimo sa 
sunud nga henerasyon. Ikaw na.

Imong legasiya nagakinahanglan nga espirituhanon

Diha sa Juan 17:14 si Jesu-Kristo mipahinumdum sa 
mga disipulo, ug kanato, nga kita mga pumupuyo lamang 
dinhi sa kalibutan. “Akong gihatag kanila Imong Pulong; 
ug ang kalibutan nasilag kanila, tungud kay sila dili gikan sa 
kalibutan, maingon nga Ako dili gikan dinhi sa kalibutan.” Ang 
atong pagkalungsuranon didto sa langit.

Isip usa ka Kristohanon sulud sa Bahin 2 nga Panahon 
ikaw anaa dinhi sa pagrepresentar ni Jesu-Kristo sulud sa 
imong mga hut-ong sa impluwensiya ug sa pagrepresentar 
Kaniya alang niadtong kinsa nahisalaag ug himatyon. 
Ikaw anaa dinhi isip usa ka kahayag, nga madanihon sa 
dimagtotoo, sa paghimo sa dimagtotoo nga makita ang 
kaayohan sa pagbaton og usa ka bag-ong kinabuhi diha ni 
Kristo - waykatapusang kinabuhi.

Lakaw ngadto sa tibuuk kalibutan ug isangyaw 
ang ebanghelyo ni Jesu-Kristo. (Markos 16:15)

Sa libre kamo nakadawat, sa libre kamo kina-
hanglan maghatag. (Mateo 10:8)

Nasayod ba kamo og nganong kita ingon nga usa ka 
mauswagong nasod ug sa gihapon adunay daghang mga 
kagawasan? Kini tungud kay kita nag-agad sa kalampusan 
sa daghang hamtong sa espirituhanon nga mga Kristohanon 
kinsa nauna pa kay kanato. Sila nakatuman sa ilang tawag ug 
mipahimaya sa Dios sa hilabihan.

Sa tanan kinsa gihatagan og daghan, daghan 
usab ang gikinahanglan; ug sa niadtong kanila 
daghan ang gitugyan, diha kaniya sila mangayo 
sa masdaghan pa. (Lukas 12:48)

Ako maghagit kanimo sa paghimo sa ingon aron sa dihang 
ikaw moadto sa langit imong madunggan ang Ginoo nga 
mag-ingon kanimo:

Maayo, Akong maayo ug matinumanon nga sulugoon.
Ikaw nagmatinumanon sa diyutay nga mga butang.

Ako mohimo kanimong sinaligan sa daghang mga butang.
Pakig-ambit sa kasadya sa imong Agalon.

(Mateo 25:21)

BAHIN 3
ANG KRISTOHANON SA ETERNIDAD

Sa pagkinabuhi kang Kristo ug sa kamatayon ganansiya. 
(Mga Taga-Filipos 1:21)

Dios ang nagapili sa panahon ug sa paagi ug sa dapit 
sa imong pagbalhin ngadto sa langit. Siya anaa sa tukmang 
panahon.

Ikaw moadto sa lubnganan sa hingpit nga 
panuigon, sama sa paghapnig sa bugas panahon 
sa ting-ani. Paminaw niini; kami miimbestigar 
niini, ug kini tinuud. Paminawa kini, ug pakisayri 
sa imong-kaugalingon. (Job 5:26-27)

Nasayod nga samtang kita anaa sa pinuy-anan 
sulud sa lawas kita dili uban sa Ginoo; kay kita 
naglakaw pinaagi sa pagtoo, dili sa panan-aw; 
kita anaa sa tukmang kaisog ug magpili nga 
mawala gikan sa lawas ug aron mopauli uban sa 
Ginoo. (2 Mga Taga-Corinto 5:6-8)

Sa panimalay sa Akong Amahan daghang mga 
mansiyon; kon kini dili tinuud, Ako magsulti 
kaninyo; kay Ako moadto sa pag-andam og usa 
ka lugar alang kaninyo. Ug kon Ako moadto ug 
mag-andam og usa ka lugar alang kaninyo, Ako 

mobalik pag-usab ug modawat kaninyo ngari 
Kanako mismo; nga kon asa Ako, kamo didto 
usab. (Juan 14:2-3)

Kini nga bahin mao ang pagpuyo sa kahangturan diha sa 
presensiya sa Dios.

Ikaw nahiuli na!

Langit

Atol sa kaluwasan ikaw gigarantiyahan og usa ka 
panulundon nga molungtad sa kahangturan. Kini nga panu-
lundon nagalakip sa langit. Ako sa makadaghan gipangutana 
og unsay porma sa langit. Kini mahimo nga sa dikatoohang 
kamahimayaon, labaw sa mga pagdahum, ug labi pang 
kahibulongan kay sa imong maisip gayud.

Ang mata wala nakakita, ni ang dunggan naka-
dungog, ni kini nakasulud sa kasingkasing sa 
tawo ang mga butang nga ang Dios miandam 
alang niadtong kinsa maghigugma Kaniya.
(1 Mga Taga-Corinto 2:9) 

Pagkakaron kita makakita diha sa usa ka salamin 
nga mangitngit, apan unya mag-atubangay; pag-
kakaron ako nasayod sa usa-kabahin, apan unya 
ako masayod sa hingpit.
(1 Mga Taga-Corinto 13:12)

Imong Lawas sa Pagkabanhaw

Kay ang atong pagkalungsuranon didto sa langit, 
gumikan niini kita madasigong maghulat alang 

sa Manluluwas, ang Ginoong Jesu-Kristo, kinsa 
mousab sa atong timawang mga lawas nga 
mapahiayon sa Iyang mahimayaong lawas.
(Mga Taga-Filipos 3:20-21)

Siya mopahid sa matag luha gikan sa ilang 
mga mata; ug wala na gayuy bisan-unsang ka-
matayon; wala na gayuy bisan-unsang pagba-
ngutan, o paghilak, o kasakit; ang naunang mga 
butang nanglabay na. (Pinadayag 21:4)

Sa higayon nga ikaw mogawas sa imong tawhanong 
lawas, ang imong lawas patay sa pisiko apan ikaw dili “patay.” 
Ikaw buhi ug anaa sa atubangan sa Ginoo. Ang imong lawas 
mibalik sa abog. Ikaw makadawat og usa ka bag-ong lawas, 
usa ka perpektong lawas, usa ka lawas sa pagkabanhaw diin 
ikaw magpuyo sa kahangturan.

Walay kinaiyang makasasala nga pagkadunot didto sa 
langit. Ang imong kinaiyang makasasala dili mouban kanimo 
didto sa langit. Kini mahibilin dinhi sa kalibutan sa dihang ang 
imong lawas nagabalik sa abog.

Ikaw gawasnon gikan sa imong kinaiyang makasasala!

Mga Panalangin ug mga Ganti sa Eternidad

Bulahan ang mga patay kinsa nangamatay diha 
sa Ginoo gikan karon! Sila magpahulay gikan 
sa ilang mga gimbuhaton, kay ang ilang mga 
binuhatan magsunud uban kanila. 
(Pinadayag 14:13-14)

Gusto sa Dios sa “pagbuhong kanimo” pinaagi sa mga 
panalangin dinhi sa panahon nga magsangpot sa mga 

panalangin ug mga ganti didto sa eternidad. Alang sa pag-
dawat niini nga mga ganti ikaw kinahanglan magkompleto sa 
imong pag-uswag ngadto sa espirituhanong pagkahamtong. 
Samtang ang imong espirituhanong kinabuhi nagaugmad, 
ang Dios motugyan sa daghan pang mga panalangin diha 
kanimo.

Dili kita magpakawala sa paglaum sa pagbuhat 
og maayo, kay sa tukmang panahon kita moani 
kon kita dili mapul-an. (Mga Taga-Galacia 6:9)

Kay ang Ginoong Dios usa ka adlaw ug pana-
lipod; ang Ginoo nagahatag sa grasya ug himaya; 
walay maayong butang nga Siya magpugong 
gikan niadtong kinsa maglakaw sa matarong. O 
Ginoo sa mga kasundalohan, unsa ka bulahan 
ang tawo kinsa nagasalig diha Kanimo! 
(Mga Salmo 84:11-12)

Ikaw adunay usa ka makapahinganghang plano sa pag-
retiro diha sa Ginoo. Ang imong produksiyon sa divine nga 
kamaayo dinhi sa panahon mapilopilo isip mga ganti didto sa 
eternidad - bulawan, plata ug hamiling mga bato.

Sa umaabot adunay gipahimutang alang kanako 
nga korona sa pagkamatarong, diin ang Ginoo, 
ang matarong nga Maghuhukum, moganti diri 
kanako sa maong adlaw. (2 Timoteo 4:8)

Siya nga nagatoo ngari Kanako adunay kina-
buhing waykatapusan ug dili moatubang sa 
paghukum kundili makalingkawas gikan sa ka-
matayon ngadto sa kinabuhi. (Juan 5:24)

Ang Dimagtotoo sa Eternidad

Ania ang usa ka paghulagway og unsay atubangon sa 
dimagtotoo sa Katapusang Paghukum - Ang Bantugan nga 
Puting Trono sa Paghukum:

Unya nakita nako ang usa ka bantugan nga 
puting trono ug Kaniya kinsa milingkod niini, 
kang kinsang presensiya ang kalibutan ug langit 
mipahilayo, ug walay nakitang dapit alang kanila. 
Ug nakita nako ang mga patay, ang bantugan 
ug ang dimahinungdanon, nagbarog atubangan 
sa trono, ug ang mga libro gipang-ablihan; ug 
laing libro ang giablihan, nga mao ang libro sa 
kinabuhi; ug ang mga patay gihukman gikan sa 
mga butang nga nahasulat sa mga libro, sumala 
sa ilang mga binuhatan. Ug ang dagat mitugyan 
sa mga patay nga anaa niini, ug ang kamatayon 
ug Hades mitugyan sa mga patay nga anaa 
kanila; ug sila gipanghukman, matag usa kanila 
sumala sa ilang mga binuhatan. Unya ang 
kamatayon ug Hades gitambog ngadto sa linaw 
nga kalayo. Kini mao ang ikaduhang kamatayon, 
ang linaw nga kalayo. Ug kon ang pangalan ni 
bisan-kinsa dili makit-ang nahasulat diha sa libro 
sa kinabuhi, siya itambog ngadto sa linaw nga 
kalayo. (Pinadayag 20:11-15) 

Ikaw magpasalamat gayud sa Dios pagkakaron nga tungud 
sa kahibulongang grasya ni Ginoong Jesu-Kristo ikaw moadto 
sa langit ug dili padulong ngadto sa Linaw nga Kalayo. Ngano 
man ikaw adunay waykatapusang kinabuhi? Tungud kay 
ikaw anaa ni Kristo. Ikaw mihimo sa desisyon sa pagtoo 
diha ni Jesu-Kristo isip imong Manluluwas pinaagi sa pagtoo 
lamang diha ni Kristo lamang.

KRISTO SULUD KANIMO

Pagtubo pinaagi sa grasya ug kahibalo 
sa atong Ginoo ug Manluluwas Jesu-Kristo. 

(2 Pedro 3:18)

Kini ang sugo sa Dios diha kanimo. Kini ang Dinaliang 
Kurso sa Kristiyanismo. Ikaw gimandoan sa pagtubo espi-
rituhanon ug kini nagasugod pinaagi sa pagkat-on sa mga 
sukaranon sa protokol nga plano sa Dios. 

Ako naglaum nga kining libroha usa ka makapadasig 
kanimo. Ikaw adunay proseso (kasayuran ug oportunidad) sa 
pag-ugmad sa imong personal nga relasyon uban sa imong 
Ginoo ug Manluluwas:

-	 Pabiling Napuno uban sa Balaang Espiritu.
-	 Pagkat-on sa Pulong sa Dios.
-	 Gamita ang mga Kahimanan sa Dios sa Pangsulbad-

og-Problema.
-	 Pagtubo ngadto sa Espirituhanong Pagkahamtong.

Ang pagkamalipayon nahisakup niadtong kinsa 
maminaw sa Pulong sa Akong Amahan ug 
magtipig niini. (Lukas 11:28)

Maminaw niini ug magtipig niini. Kini ang espirituhanong 
buylo. Ikaw nag-angkon sa hunahuna ni Kristo. Ikaw nag-
hunahuna sa divine nga panglantaw. Ikaw nag-uswag ngadto 
sa espirituhanong pagkahamtong. Ikaw nagpahimaya ni 
Jesu-Kristo.

96



Kristo diha kanimo, ang paglaum sa himaya. 
(Mga Taga-Colosas 1:27)

Si Jesu-Kristo nagapuyo diha kanimo

Siya magdan-ag gayud pinaagi kanimo

Ang kalibutan kinahanglan makakita Kaniya diha kanimo

Kini ang Kristiyanismo!

RICK HUGHES, magtutukod ug Presidente sa Rick Hughes Evangelistic 
Ministries, Inc., nagasangyaw sa tin-aw ug lakbit nga Bibliyanhong mga prinsipyo 
alang sa katawhan nga magamit sa ilang mga kinabuhi. Sulud sa kapin 50 katuig, 
si Rick nakapresentar sa kamatuuran sa liboan ka mga estudyante ug nakabatbat 
sa gatosan ka mga tulunghaan ug kasimbahanan. Siya nakasulat sa mga libro 
ug mga publikasyon sa pamansay ug tagasibya sa The FLOT Line, usa ka 
senimanang sibya sa radyo nga usab anaa sa usa ka archived podcast library. 
Kining tanan nga mga paagi maangkon nga walay bayad diha sa iyang website, 
rickhughesministries.org.

Usa ka lumad sa Birmingham, Alabama, si Rick gipadako sulud sa usa ka 
maligdong, nag-inusarang-ginikanan nga panimalay. Siya nailhan sa iyang-kaugalingon pinaagi sa 
kahawud sa paugnat-sa-kusog, sa pagkalakip ngadto sa High School All-American football team ug 
nagtala sa istado nga mga rekord sa shot put ug discus. Ang University of Florida mitanyag kang Rick 
og usa ka hingpit nga pagkaiskolar sa football, apan ang iyang SAT nga mga iskor ubus kaayo. Gihagit 
sa usa ka entrenador sa pagbuntog niini nga kapakyasan, giaplay ni Rick sa iyang-kaugalingon sulud 
sa klasrom ang gibuhat niya didto sa dulaanan. Siya midawat sa hagit, nakuha niya ang ikaduhang 
tsansa, ug misulud sa University of Alabama isip usa ka magdudula sa football ubus sa pagbansay 
sa prestihiyosong entrenador Paul “Bear” Bryant. Ang bahan midaog sa nasudnong kampeyonato sa 
maong tuig. Human lamang sa usa ka malampusong tuig, hinoon, si Rick miundang sa pagtungha 
ug nahulog sa hinayhinay ngadto sa akong paagi ang matuman. Si Rick nagapahimug-at nga ang 
sayup nga mga desisyon maglimita sa umaabot nga kagustohan, ug niana ang Dios mihatag kanimo 
og duha ka paagi: ang usa maghulat lang ug ang lain sa paghunahuna. Ang kalampusan sa kinabuhi 
nagaagad og unsang paagi imong gamiton. Kon hari ikaw modaog—patay ikaw mapildi. Daghan sa 
personal nga mga kasinatian ni Rick sa tin-aw maghulagway niini nga mga prinsipyo.

Ang panahon sa pagkausab ni Rick miabut sa dihang siya midawat ni Ginoong Jesu-Kristo isip iyang 
Manluluwas, pinaagi sa pagtoo lamang diha ni Kristo lamang. Kini ang labing importanteng desisyon 
sa imong kinabuhi, usab. Ang desisyon ni Rick miabli sa usa ka dalan, dili sa football, kundili usa-ka-
butang sa personal nga gidesinyo sa Dios alang kaniya. Pinaagi sa ministeryo sa Berachah Church 
sa Houston, Texas, ug sa iyang mga pastor, R. B. Thieme, Jr. ug karon R. B. Thieme III, si Rick 
nakat-on sa mga prinsipyo ug mga saad sa Pulong sa Dios nga migiya kaniya ngadto sa usa ka 
kinabuhi sa Kristohanong ministeryo. Ang kinabuhi ni Rick maoy pruyba nga kon ikaw mobiya sa 
imong kaugalingong adyenda ug maglakaw ngadto sa plano sa Dios, ikaw makabaton sa katagbawan 
ug kalipay labaw sa imong imahinasyon. “Kay diha sa Dios, wala gayuy imposible” (Lukas 1:37).

USA KA DINALIANG KURSO SA KRISTIYANISMO
Kristiyanismo mao si Jesu-Kristo nagpuyo diha kanimo. Kini usa ka relasyon uban sa imong 
Manluluwas, dili usa ka relihiyon. Ang Kristohanong paagi sa kinabuhi usa ka labaw-sa-kinaiyahang 
kinabuhi og gikinabuhi gamit ang labaw-sa-kinaiyahang mga paagi sa pagpuno sa Balaang Espiritu 
ug sa lig-ong kusog sa buhi nga Pulong sa Dios sulud sa imong kalag. Ang Kristiyanismo mahitungud 
sa pag-usab sa paagi nga ikaw maghunahuna. Kini ang pagkat-on sa paghunahuna diha sa divine 
nga panglantaw, dili sa tawhanong panglantaw. “Ayaw pagpahiuyon dinhi sa kalibutan, kundili pag-
usab pinaagi sa pagbag-o sa imong hunahuna.” (Mga Taga-Roma 12:2). Ang Dios misangkap 
kanato og usa ka playbook og unsaon sa pagkinabuhi—ang Bibliya. Pinaagi niini nga pagtoon, ikaw 
makakat-on sa sukaranong mga prinsipyo gikan sa Pulong sa Dios alang sa pagtuman sa plano sa 
Dios alang sa imong kinabuhi, naglakip sa 10 ka kahimanan sa Dios nga pangsulbad-og-problema. 
Kon ikaw makakat-on kanila ug maggamit kanila, sila molihok ingon nga usa ka dimakitang babag sa 
pagpakgang sa gawas nga mga tinubdan sa kalisdanan gikan sa pagkahimong stres sulud sa imong 
kalag. Kalisdanan mao ang unsay mahimo sa mga sirkumstansiya diha kanimo. Stres mao ang unsay 
mahimo nimo diha sa imong-kaugalingon. Ikaw makakinabuhi sa usa ka kinabuhi nga gawasnon sa 
stres, kabalaka, kasuko o kahadlok. Kini ang Kristohanong kinabuhi ug kini usa ka maanindot nga 
paagi sa pagkinabuhi.


